
GISIKNIRANGKO CHIMONGE DONA

Butbar,October 1

Mark 1:35
Aro pring ongahaoa,Ua sal nana skang pringwalni chakate re’angaha 
Aro sikdikdikgipa biapo saksan bi’e dong’aha.

Banking system namen rongtala, Na’a withdraw kana man’jawa nango 
mamingsaloba chimongimin (deposit) donggijade.Changsa Na’a 
dong’ako (amount) ko kuliahaosa withdraw kana skang, Aro jringjring 
chimong rikrikosa (deposit) Na’a withdraw kana man’gen.Kaketko 
agangenchimode na’a account-an gride mamingkoba withdraw ka’nan 
mansrang’jawa.

Ia apsan niamkon jakala bi’anioba.An’ching gisiknirangko chimonge 
don’a jensalo an’ching bi’a.Jisu kantarangko re’ataha pringwalni bi’e Aro 
jinmarangni nikao Ua mangmang altue diabolrangko Aro sabisirangko 
watangchina ge’etaha.Uni bi’ani bank dugapile gapaha.Sastroni gita, 
Uni dongnuram (secret) biap Uni chimongani (deposit) zone –an ong’a, 
Aro Uni public ministry jeon Ua withdraw ka’aniko daka chongmotan 
nikchrakpilgipa aiao inmanani kamrangko parak ong’ata (manifestation)

Bi’na gita somai ra’bo nangni salko abachengna skang aro na’a 
a’gilsakona jaku gadapon mangmang withdraw ka’gipa ong’bo sakkirang 
baksa jarikanichi Jisuni Bimingo.

KATCHINIKE PARAKATANI
Angni gisikni banking chugimik gapatgimin ong’aha.Angko 
dongdulenggipa a’gilsak angni bi’ani bilna aganchakna nanggen Jisu 
Kristoni Bimingo.Amen

PORAIDAPANI
1 Thessalonika 5:17

SAL 365-O SASTRO PORAINA RABEANI
Da’alo nangni Poraiani:Obadiah 1:10:21; Jonah;Micah 1:3

www.goodnewsdailydevotional.com

GISIKO BINGBRANGATANIRANGKO 
RA’GALBO

Brist ibar,October 2

www.goodnewsdailydevotional.com

Johan 18: 37
…Ianan Anga atchiaha aro iani giminan Anga a’gilsakona reba’aha 
jedakode Anga bebe ni gimin sakki on’a man’gen.Aro pilak bebeoni 
ong’ggiparang Angni kurangko knaa.

Gisik on’nanian (focus) chusokanina salenggipa bil ong’a.Jensalo nangni 
dakangani (pursuit) bingbrangataoni jakgitel ong’ggen unon na’a chongmot 
ong’e nangni miksongako chusokgipa ong’ggen.N’a iako ma’sina gita 
nangen na’ara iano maini gimin re’baha.Na’ade ecosystemko balance 
ong’atna mangmang atchijaha indiba Salgini songnoko namnikatna, nangni 
nokdangko
Kam karam biapko aro una bateba dingtangtang biaprangko dingtangaona 
ra’bana sa atchiaha.
Gisik on’gijanikosan diabol moatna manaia,uamangko chongmotan Isolni 
Kattao mangrake pangchakani dongijagiparangko 

Jisu parakataha Ua kaketni gimin sakki on’a atchiaha.Ua saksa ko ong’atani 
gimin janggi tanga’aha,bangani gimin ong’ja.Da’alo maia kaket ong’ani 
nangchongmotenga ukosa basebo.Kam karam biapo maia mandapani 
ong’a unasa gisik on’bo.Nangna nangbatsranggipa relationshipkosa name 
dake aldubo.Bingbrangatanirangchi nangni miksongako bobilrangchi 
mamingsaloba re’tuatna on’nabe.Ra’galatbo uamangko Isolni Kattachi aro 
gisik on’achi.Na’a
Isolni Kattako bebe ra’aode uagitan chalaibo unon na’a sakkirang baksa 
rebapilgen

KATCHINIKE PARAKATANI 
Anga chena (conquer), amna aro pilak biaprangon silrorona atchiaha.Anga 
bobilchi mamingsaloba bingbrangatako man’jawa maina anga nisanko 
don’manaha anga Jisukosan jarikna nanga Jisuni Bimingo! Amen

PORAIDAPANI
Mark 11:23

SAL 365-O SASTRO PORAINA RABEANI
Da’alo nangni Poraiani: Micah 4:7; Nahum1-2

GAM’ANIKO (Noise) RA’GALANI

Skubar,October 3

www.goodnewsdailydevotional.com

1 Korinthi 14:10
Inditan bangbea kurangrangrang dong’a a’gilsako indiba uarangoni 
ma’saaba maming orto gri ong’ja.

Jikjika ko ra’galani nachilo tekani (earphone) gamramaigipa nangijagipa 
gam’ani kurangrangko rim’sona dakchaka aro uan bikpile sound waveko 
ra’gale galatna dakchaka.Apsandake, ia a’gilsakoba bilongen banga 
sound rangchi gapata,aro Sastroni gitade uarang gimikan mamingba 
orto gride ong’ja.Mittamrang nangni (energy) bilko salopa aro nangni 
jakurangko resretata.Ia negative sound-rang gitni (music) gitaba rebana 
man’aia ba ka’donga gri ong’atgipa sermon rang aro namgijagipa 
kattarangko jakale agangrikanirang

Isolni Katta’an an’chingni gisikni (noise) ko ragale galatani technology 
ong’a.Jensalo a’gilsak agangen, “Uano ra’onani inon”, na’a 
parakatskabo “Uano ra’doani dong’a” Pilak bikpilgipa kurangrangko 
(sound) Isolni kaket ong’anichi aganchakskabo noise-ko ragalatna.
Economic-ni gita nengnikaniko golpoanirang dong’naba gnang indiba 
na’a aro nangni nokdangde uano bakra’na jechakbo.Na’ade Salgioni 
ambassador-sa, nangna rabatimgipade a’gilsak gipinonisa 
Hallelujah!

KATCHINIKE PARAKATANI
Anga ragala angni na’chilo pilak kumisichi aganenggipa negative 
kattarangko aro anga uarangko ong’atna on’jawa.Anga Isolni Kattachi 
rikako man’aha aro anga chongmot sakkirangchi rebapilchongmotgen 
Jisuni Bimingo! Amen

PORAIDAPANI
Job 22:29

SAL 365-O SASTRO PORAINA RABEANI
Da’alo nangni Poraiani: Nahum 3; Habakuk 1-3; Zephania 1:1-13

DIVINE ARITHMETICS

 Sonibar, October 4

www.goodnewsdailydevotional.com

2 Tim 2:15
Isolna an’tangko nama ina man’gipa ine mesokna gisik nangbo 
kam ka’anio kratcha’ani dong’gija, bebeni Kattako chongmot ong’e 
sualbo.

Mingbri abachenggipa japang dong’a arithmetic-ko ka’anio (operation) 
aro uarang: chandimani (addition), changalani (subtraction) sualani 
(division) aro chantaitaiani (multiplication), iarangoni sualanisan (division) 
jamin chaka apsan bak man’ataniko.Uni giminsa“Sualaniko” (division) ko 
jakala Sastroo jean salo uan agangen “chongmote ong’e sualbo bebeni 
Kattako” Uan arithmetic-sa, angni jong norang.

Isolni Kattako apsan grik kaket ong’e suale on’na nanga pilak nangni 
janggi tangani biaprangon 
Jedake na’a an’senganiko nanga jedake badita tangkako nangni nanga 
gitan.Uni gimin ge’sa biaposan gisik on’e gipinrangko dale ra’gija daknabe 
maina nangna uarang pilakon nanga 
Isolni Kattao aldubo pilakni giminan uan ganggopgipa janggi tangao.
Somai ra’bo dingtang biaprangni gimin Isolni Kattako poraina aro rikkna 
nangni gisikni cha’aniko balance ong’atna gita.Anga parakata aro ge’eta 
nangni janggi tangani pilak biaprangon namroro silrorochina Jisuni 
Bimingo!

KATCHINIKE PARAKATANI
Anga janggiko agana angni tangka paisarango, 
an’sengbaljokanio,poraianio,relationship aro janggi tangani pilak 
biaprangon.Angna patianiko man’aha tosokna ampilgi’ja Jisuni Bimingo 
Amen 

PORAIDAPANI
2 Pitor 1:3

SAL 365-O SASTRO PORAINA RABEANI
Da’alo nangni Poraiani: Zephania1:14-3:20; Haggai 1-2; Zechakaria 1:1-
11

BEWAL ARO CHUANI GADANG (ATTI-
TUDE Vs ALTITUDE)

Robibar,October 5

www.goodnewsdailydevotional.com

1 Korinthi 15:31 
Anga na’simagni katcha’anirango jegala jean an’chingni Gitel Kristo 
Jisuo dong’achim,anga salantian sia.

Nangni bewal (attitude) tik ka’aa nangni chuani (altitude) gadangko.
Nangni chue sokdoani ia janggi tangao chongmotan nangni bewalchi 
tik ka’aa.Negative bewalrang beatgipa relationshipko atchiata a’aao, 
jekai mikneng mikbuani aro ka’onangani.Watata Paul agana anga 
angni be’enko gopa salantio uni ortode jean negative ona re’anggipa 
ongtelaigipa be’eni bewalrangko miksonga.Be’en ma’sianiko 
nangnika,jegrikaniko amna skaata aro onggramaigipa be’eni 
skanirangko jarika.

Na’a ia katchinikani kattako poraion,pilak namgijagipa dakgualni 
bewalko gope galna basee ra’bo.Biming mingbo,mikkangchakbo.
Antangna aganbo uandake anga gope galenga ia namgijagipa bewalko 
uan re’angchina.Ia bewalan nangko ritchengatgen.Indiba da’alo 
changsanon uarang gimikon gope galatbo.Nangna tengsubata sal 
aro futureko donsoenga, indiba negative bewal nosto ong’atgen Isol 
maiko nangna dake donsoahachim.Na’a chusokna gita atchiaha, pilak 
negative bal bojarangko ra’gale galatbo da’o Jisuni Bimingo

KATCHINIKE PARAKATANI
Anga ra’galata pilak negative bewalrang jean angni katchaaniko, 
tomtomaniko,aro chusokaniko chauengachim.Anga bobil baksa 
bakrimaniko bonatsranga angni janggioniko Bilakgipa Jisuni Bimingo! 
Amen

PORAIDAPANI
Philippi 4:4

SAL 365-O SASTRO PORAINA RABEANI
Da’alo nangni Poraiani: Zekaria 1:12-7:14

KATCHINIKANI KURANGRANG 

Sombar, October 6

www.goodnewsdailydevotional.com

1Pitor 4:11
Saoba agangipa ong’ode ua Isolni (oracle) Kattako agantimgipa 
ong’china;saoba dangdike on’ode, Isolni on’sogimin biloni gita 
dangdike on’china:maikai Isol pilakon Jisu Kristochi rasong 
cha’atna man’gen jena rasong aro demitelani aro songnok 
jringjrotoni jringjrotona.Amen.

Nangni sre cha’aniko chatote nina mangmangsan ong’ja, uan Salgini 
Songnokni instrument-sa nangni future-ko nangni skaani gita bimang 
ong’atna.Si’ani aro janggi apsan dake chusokani aro ga’akani sreni 
bilon ong’a.Sreko simsake jakalbo unon na’a nangni skenggipa future-
ko ong’katatgen 

Chingni ministry-o, Isol chingna katchinikani mantleko on’aha, indiba 
Sastroo parak ong’ata uandake pilak Kristianrangan katchinikgipa ong’e 
agana gita nanga Isolni Kattako agantimgipa ong’e.

Da’alo, ia kaket ong’aniko rachakbo: na’a sakoba sengna gita nangja.
Katchinikgipa ong’e nangni janggini kosako aganbo. Gipinrang 
nike ui’china nangni agano dingtanganiko.Obostarangko name 
nikjagenchimoba positivekosa aganbo “Be’ani” “broke) an’chingni 
aganrongbewal kattao dong’ja.Suakaniko, tomtomaniko,aro cheanikosa 
parakatbo. Aganbo unon na’a nangni kattani biteko cha’gen .Hallelujah!

KATCHINIKE PARAKATANI 
Angni srean sena tarigimin kolom ong’a Namani aro ka’sae dakani angni 
janggi tanga gimik bak ong’ggen.Jekoba anga ska uan ong’aha Jisuni 
Bimingo Amen.

PORAIDAPANI
Gitrang 45:1

SAL 365-O SASTRO PORAINA RABEANI
Da’alo nangni Poraiani: Zekaria 8:13

CHUDOE RIKGIMIN NOK GITA 
CHAKATBO

Mongolbar,October 7

www.goodnewsdailydevotional.com

Johan 10:17
Iani a’selan Apa angna ka’sara, maina Anga angni janggiko on’chakaha 
jedakode Anga uko ra’pilna man’gen.

Maa paa ba dilgipa ong’e, ongtelari na’a nangni dedrangna ka’saa maina 
uamang nangnin ong’a, indiba mittam bewalrang jekai katta maniani, 
gisik seng’ani aro atchiani ong’bewal (order) example –na  ua ka’saaniko 
ningtubatatna man’a.Iano Jisu dingtanggipa obostako mesoke on’aha 
an’chingna chongmotan Pagipa maini gimin Una ka’sahachim.Aro nangni 
ka’dongsoanirang Jisu uako agangen ine chongmotan maina Ua skianirangko 
aro aiao inmananirangko dakachim.
Indiba uni palo, Ua indinesa aganaha, “Maina Anga janggi tangko on’chaka 
jedakode uako Anga ra’pilna man’gen ine”

Isol uamangna ka’sara chongmotna jerangan on’ao dong’na jechaka.Ia 
a’gilsako a’rika,
Sakinatani, chu’ongnikgijani,aro kenjagokatanian gapa indiba chudoe rikgimin 
nok (edifice)
Gita chakatbo bilake aro moatgija.Somaini kri antangko meliatna man’gipa 
ong’ataniko example ong’bo.Na’a chusokgijanirangchi sinjetako man’e 
nikgenchimoba,aro chu’ongnikgijachi ba ka’dongagri ong’achi antangna 
aganbo, “Jensalo anga antangko gopgen, anga uano dongkamja, anga 
chakatpiltaigen”!

Da’aloni, maming obostarangba nangko gopna man’jawa.Na’a chakatenga 
Jisuni Bimingo!

KATCHINIKE PARAKATANI
Anga angni obostarangchi aro backgroundchi gopako man’na jechaka.Anga 
gure gita dakgipa (unicorn) grong gesasangipa gita chakatgen.Angni janggi 
tanganiko biljrimbee aro chaatbee chelchakaha Jisuni Bimingo.Hallelujah!

PORAIDAPANI
Rom 4:20-21

SAL 365-O SASTRO PORAINA RABEANI
Da’alo nangni Poraiani: Zekaria 14;Malaki 1-4

DINGTANGANIKO MESOKANI

 Butbar, October 8

www.goodnewsdailydevotional.com

Rom 12:2
Aro ia a’gilsak gita ong’panabe, indiba gisikni gitaldakachi...

An’ching iandakgipa a’gilsako tangenga chongmotan dingtanganiko 
bangbata changon gelaha. Banga’an uano kraatna sandia, 
nangrimpaatna aro manderangko namnikatna Isolko namnikata na 
bate.Indiba Isol iandakgipa chasongko chakatatenga chongmotan ia 
a’gilsakni standard gita ong’na jechakgiparangko,indakgipa chasong 
jean valid ka’aniko amja a’gilsakoniko.Sastroo an’chingko gisik ra’ata 
uandake an’ching ia a’gilsakoni ong’ja jedake Jisuba uanoni ong’ja 

Maikoba apalbee ra’chakani gimin uan kaket ong’a indake ong’ja. 
Danielko niatbo, ua dingtanggipa ramako baseaha jeon gipinrang 
maha maha dake chaengon,ua antangko maekataha Isolko mande ra’e 
gipinrangoni dingtangipa cha’aniko cha’na basee ra’anichi.

An’chingba uandakgipa chasongsa jean dingtanggipa ramako jarika. 
An’ching ia a’gilsakni gita ong’gijagipa ong’a.Uandake an’chingni 
chanchianirangba dingtang ong’atako man’a maina apsan gisik jean 
Kristoo dong’achim ua apsan Gisik an’chingoba dong’a.

KATCHINIKE PARAKATANI
Anga ia a’gilsakoni ong’ja.Anga Isolni rongtalanina maekatako man’aha.
Anga ching’gipa aro tengsugipa chakki ong’a manderangni mikkango 
angni Pa ni rasongna Salgio.Amen!

PORAIDAPANI
Johan 15:19 

SAL 365-O SASTRO PORAINA RABEANI
Da’alo nangni Poraiani: Mati 1-4

NANG BAKSA SAWA?

Brist ibar, October 9

www.goodnewsdailydevotional.com

2 Timothy 4:11
Luke mangmangsan angbaksa ong’a,Mark-koba ra’bo aro ukoba 
nang baksa rimbajolbo; maina uan angni ministry-na mandapgni 
ong’a.

Minggitam rokom ni manderang dong’a janggi tangao: jean obostao 
(reason) rebagipa,dakna skie on’na(lesson) rebagipa,aro bilsi karina 
(season) rebagipa.Iarang pilakon anga chagronge nikaha.Jerangan 
reason-ni gita rebaa uamang nangni vissionko chusokatna dakchaka.
Jerangan season-na rebaa uarangsa Isolni watatgipa dangdike on’na 
aro nangko dakchakna ua season-ona.Aro uarang chongmotan jerangan 
nangna lesson on’na rebaa haida ua lesson negative aro positive ong’na 
man’aia basakobade sadikachi na’a sengbatna abachenga.

Watata Paul aganaha Mark una mandapani ong’a ine uan una mandapani 
gamchatgipa jakaltobegipa bostu ong’a.Ua una nengraaniko ra’baa 
sadikani aro bojako ong’ja.Da’alo anga bi’a uandake Isol nangna 
Salgini Songnokoni dakchakgipako watatachina jean reason-na rebaa 
jedakode na’a  chusokgipa wisdom baksa rerurana mangen aro uko 
ui’ningatgen aro na’a uamangko nokchakbo.Amen

KATCHINIKE PARAKATANI
Anga ge’eta Salgini Songnokoni dakchakgipa pilakchinin re’bachina.
Anga pangpika pilak negative bilchil ni bil ge’aniko angni wilwilao.Jisuni 
Bimingo! Amen

PORAIDAPANI
Kolosi 3:17

SAL 365-O SASTRO PORAINA RABEANI
Da’alo nangni Poraiani: Mati 5-7

TANGKA MISSION BAKSA

Skubar,October 10

www.goodnewsdailydevotional.com

Zekaria 1:17
Kotokrangni Jehova indine aganaha; Angni songjinmarang 
namrorochina suakataigen aro Jehova Zionko ka’dimeataigen aro 
Jerusalemko mikchataigen

Nama Kattade dam gri ong’a, indiba uako manderangona re’angatnade 
indin ong’ja.Isolni ka’sachakachi, an’ching multi-billion-dollar ministry-
ko rikka, okkrigiparangna alduenga,sakobarang skul watatenga, 
evangelism ni bosturangko print ka’enga aro crusade-rangko ong’atenga 
iarang pilaknan tangkako nang’a.Na’a ia katchinikani kattako indin 
poraiengnaba dong’a indiba saoba una dam gam’aha print ka’atna gita.

Isolni Songnoko tangka paisa man’aniko skang daksona nanga.Uni 
gimin Isolni skaanian na’a tangka paisao barirorochina.Ua aganaha, 
“Angni songjinmarang man’e cha’achi giproroangchina”. Tangka 
paisako ong’katatna nangni jotton ka’anio dalgipa tangka paisani 
songnoko dakanio alaksini gisikchi daknabe uan tangka mission 
baksasa ong’china.Saobarang cha’na man’china maina Isol nangko 
tangka paisao patiaha.Banoba gilja nok rikchina nangni man’e cha’ani 
a’sel.

Tangka paisani patianiko ra’chakbo da’alo.Tangkarang re’baenga!

KATCHINIKE PARAKATANI
Angni tangka re’baenga!Anga tangka paisa jokbaani ramako man’a 
Salgini Songnoko mandapani ong’atna.Angni pilak dogarang kulienga 
raaninko(harvest) rachaksona Jisuni Bimingo! Amen

PORAIDAPANI
Toeskia 3:9

SAL 365-O SASTRO PORAINA RABEANI
Da’alo nangni Poraiani: Mati 8:1-10:15

NIKSAMSOANI (VISION)

Sonibar, October 11

www.goodnewsdailydevotional.com

1 Serikani 26: 18
Saliramchipak Pabar-ona dakdoanggipa ramao sakbri aro Pabar-o 
sakgni

Niksamsoani (vision)-sa namen bilakbegipa chalaienggipa bil 
ong’a pilak chusokanirangni kisango.Sastroo agana, “Niksamsoani 
griode,manderang gimatako man’a”Aro uan be’eni gita siani mang 
mang ong’ja,indiba nangni dangtapenggipa gimikan si’anisa.Vision-sa  
nangni jotton ka’anina redila aro nangni miksonganiko be’en pilatna aro 
namnika gita biteko nangatna on’a

Kosako on’gipa Sastroni bak ra’bo: bangarangan chanchipsoa 
nitimgiparangan dongmanjok torom noko rikmanani jamano,indiba 
Katchinikgipa niksamsomanjok uamangni chadenge dogacholo 
dong’aniko torom noko rikna skangan. Na’a noktang dong’janaba gnang 
da’o, indiba chanchie nikatbo nangni nokdang dalgipa noko (mansion), 
nangni bank account-o joksuakpilenga, nangni ministry silroroenga.
Nangni niksamsoani bilan nangni dakna amani bil ong’a.

Niksamsoatbo ua nangni sikenggipako ,uano kam ka’bo unon na’a 
nangni niksamsoani biteko cha’gen.

KATCHINIKE PARAKATANI
Angni rangkare suakpilenga.Anga dut aro bija bitchi jokgipa janggi 
tanganio tangenga mamingba gimaja aro mamingba chu’ongijani 
dong’ja.Isol ang baksa ong’a aro anga maming namani gimin 
chu’ongijani dong’jawa.

PORAIDAPANI
Toeskia 29:18 

SAL 365-O SASTRO PORAINA RABEANI
Da’alo nangni Poraiani: Mati 10:16-12:21

DALBEGIPA NALJOKATANI

Robibar, October 12

www.goodnewsdailydevotional.com

Hosea 4:6
Angni manderang gimatako man’a ui’jani a’sel: maina uamang ui’aniko 
jechakahani gimin, Angaba uamangko jechakgen…….

Banga manderangan naljokataniko (deliverance) saoba romrom mital 
a’ao ga’akosa, graposa ba giljao chisatosa ong’a ine chanchia.Indiba 
angko knabo jong norang, kaketgipa naljokatanide uan nangni ui’gijaniko 
mikkangchaknisa ong’a.Na’a a’ao ga’ake romrom mital daknaba manaigen 
indiba maming dingtangani grian chakatpilnaba manaigen

Diabolko andalani pamong (prince) ine agana, “Prince” uni orto skanggipa 
aro andalani “ darkness” inon uni orto ui’gija dong’ani ine ong’a.Uan 
skanggipa ui’gijagipa ong’a.

Ui’gijagipa ong’na jechakbo.Teng’aniko rachakbo Isolni Kattachi.Isolni 
Kattasa seng’aniko rabaa aro andalako chelata aro dingtangata nangni 
chanchianiko.Jensalo nangni chanchianirang dingtang ong’ggen unode 
na’a jakgitel chongmot ong’aha.Isolni Kattaoni ui’ani nangko naljokata 
pilak ui’anirangna bateba.

Isolni Kattao aldubo unon ui’gijani chele nangoni katgen.Nangni tangka 
paisarang,calling,an’sengani aro pilak biaprangon silroro namrorogen 
jensalo seng’ani Isolni Katta gita re’bagen.

KATCHINIKE PARAKATANI
Anga ui’gija dong’aniko jechaka.Kristochi, anga jakgitel ong’atako 
man’aha aro ui’gija dong’anina anga nokol ong’jaha.Kristoo donggipa Ua 
apsan Gisikan angoba dong’aha; ui’ani aro ma’sianirang angni ning’oni 
jokangenga Jisuni Bimingo.Amen

PORAIDAPANI
Gitrang 119: 130
 
SAL 365-O SASTRO PORAINA RABEANI
Da’alo nangni Poraiani: Mati 12:22-14:12

ONG’RONGIJAGIPA MA’MAL

Sombar,October 13

www.goodnewsdailydevotional.com

1 Pitor 1:10
Ia jokatanini gimin katchinikgiparang sing’sandiaha aro bimchipee 
gisik nangbee sandiaha jean katchinike agansogiparang 
rebagniggipa na’simangna on’gni ka’saani (grace) gimin.

Anga dambe ong’mitingo,anga antangko “Elijah Gisim “ (black 
Elijah) ine okamachim.Ua somaio, anga chanchiaha Elijah ni bil angni 
chanchina amsokpilgijani ong’a jena kingking Isol angna ningtubata 
kaket parapeaniko on’na abachengkuja ia da’alni Sastroni bakchi.Elijah 
gita dake Katchinikgiparangoniba nikna ska’aha ia ong’rongijagipa 
aiao imanani jokatanini (salvation) ni gimin, indioba uamangna uako 
ui’na gita on’jaha.Uan niam gitcham-o katchinikgiparangni bebe ra’ana 
aro chanchisokna ampilgijani kosako ong’a uandake chongmotan 
uandakgipa gital ong’ronggijagipa ma’mal rebagen ine.Jeon Isol 
antangan uano dongpagen.

Niam Gitcham-o,Gisik Rongtalgipa katchinikgiparangni kosakona somai 
gita rebaa uamangna katchinike agana gita.Indiba da’ode, Isol antangko 
Uni jringjrotna dongkamani nok dakaha An’chingo.Ua nango aro ango 
dong’a.Uni ortode an’chingde Elijah aro Isaiah naba batgipasa 
Ia parape’anichi, ongkatangbo aro amebo nangni a’gilsako Gisik 
Rongtalgipani bilchi Amen

KATCHINIKE PARAKATANI
Kristo ango donggipan ka’dongani pilak rasongo. Anga nikronggijagipa 
aiao inamani bilni nok ong’a aro angni gimin pilakan Isolni rasongona 
pilangeng Jisuni Bimingo .Amen

PORAIDAPANI
Ibri 11:39-40 

SAL 365-O SASTRO PORAINA RABEANI
Da’alo nangni Poraiani: Mati 14:13-17:13

CHEMANGIPA MONDOLI 
(Triumphant church)

Mongolbar,October 14

www.goodnewsdailydevotional.com

Rom 8:37
Indiba,iarang pilakon an’ching bade ama Uachi an’chingna 
ka’sagipachi.

Rokkom gittam giljarang ba Kristianrang dong’a: 
amgimin(defeated),militant aro Chegipa (triumphant).(Defeated) amgimin 
Mondolirang Kristoo chugimik right’s dong’aniko ui’jaenga aro militant 
Mondolirangde pangnan diabol baksa dakrikenga aro naljokataniko 
(deliverance) sandikuenga.Indiba chemangipa (triumphant) Mondolide 
dakgrikani gadangkoba bate re’angmanjok, uamangde a’bri ku’chot 
gita (mountain top) ni’anichisa kamko ka’aengjok.

Chemangimin Kristianrangde chugimik dingtangatako man’aha Isolni 
Kattachi aro chu’gimik ui’anichi.Uamangde naljokatanina (deliverance) na 
nijaengjok; uni palo uamangde gipinrangko jakgitelsa ong’atskaengjok.
Uamangan Isolni dil’giparang(generals) ong’a chongmotan bi’anio 
bilakgipa aro Isolni Kattako aldugipa.Chemangipa Kristian-o dalrorobo.
Na’ade namen nombegipa ong’ja; indiba antangni man’gnina general 
ong’gipasa.

KATCHINIKE PARAKATANI
Ango a’bri kuchot gita ni’ani dong’a; anga ia janggini obostarangni 
kosako dong’a.Angade amgimin ba naljokataniko nanggipa ong’jaha 
Angade chemangipa Mondolisajok!Anga ge’eta angni authority Kristoo 
bimchipa aro sakki.Anga pamong ong’anio reruraa, gipinrangko jakgitel 
ong’aona redila aro chisolni cheaniona bilganata pilak janggi tangani 
biaprango.Angni man’e cha’ani aro bilko moatna am’ja Jisuni Bimingo! 
Amen

PORAIDAPANI
2 Korinthi 5:20

SAL 365-O SASTRO PORAINA RABEANI
Da’alo nangni Poraiani: Mati 17:14-20:34

MONDOLI (Ecclesia)

Butbar,October 15

www.goodnewsdailydevotional.com

Mati 16:18
Aro Anga nangna agana, na’a Pitor ia ro’ongni kosako Anga angni 
mondoliko rikgen; aro nokrokni dogarang uko amna man’jawa.

Mondolian(Church) a’gilsako bilakbatsranggipa bil ong’a.Mitamrang 
ui’gija Giljako noksarangko sale talata ka’dongija bebera’giparangni 
tomdakram mitena grape olakiani nok dake.Indiba an’chingde uana 
name manchan bata.Ia “Church” ingipa katta Greek kattao Ekklesia oni 
ong’baa, miksongani manderangni tomdaka jeon Government-ni gita tik 
ka’na (decision)
Church-sa tik ka’a a’songko maidake chalaigen 

Uni ortode bil, dakna amani aro authority dong’a Kristian manderango.
Na’aba saksa bak ong’paa ia bilakbegipa legislative boardni dongpaanio.
Giljao bak ra’ani mangmang dakronganisan ong’ja indiba uan nangni 
miksonganiko matsramatenga, rules aro niamrangko a’gilsako sason 
ka’na 
Gita aro kaket ong’atna gita.Uni gimin ketchiosan a’songainabe;decision 
maker-rangni gisepo saksa ong’pabo aro Kristoo niksenggipa ong’bo.
Wa’alko nanggiparangna wa’alko on’atbo, jerang kam ka’ani biap gadang 
o dong’aniko nangenga uamangko don’atbo.Nangna bilko on’manjok 
ge’na aro pangpikna gita jekoba nangni skani gitan, Jisuni Bimingo!

KATCHINIKE PARAKATANI
Anga Isolni Ekklesia ni bak ong’paa,bilakbatsranggipa sason ka’ani bak 
a’gilsako.Anga legislate ka’a gisiko aro songa Salgini Songnokni orderko 
a’songrango.Norokni dongarang angni kosako amna man’jawa Bilakgipa 
Jisuni Bimingo.

PORAIDAPANI
Ibri 10:25

SAL 365-O SASTRO PORAINA RABEANI
Da’alo nangni Poraiani: Mati 21-22

KATCHA’AANI MINISTER

Brist ibar,October 16

www.goodnewsdailydevotional.com

Philippi 4:4
Gitelo pangnan katcha’abo:pile anga agangen Katchabo

Nangni katcha’anina darangba daito ong’ja, uan 	 Isolni nangna 
on’gimin kamsa (assignment),Ku’si ong’e dongkamgipa mande 
duk (depression) sa biati aro ka’dongagri ong’aoni namen naljoka.
Nangni wilwilao namgija ong’engani gimin sakgipinko mamingsaloba 
matnangnabe. Bobil nangko pangnan chol ra’gen sakgipinko jaksi 
otachi dost galatna gita.Matnanga bobilni budi dakani kam ong’a 
nangko jagitotate don’ani 

Da’alni Sastroni bako ge’eta nangko Gitelo katcha’china.Kristoan 
nangni rasongna ka’dong’ani ong’a.Jedakgipa obostarang ong’ahaoba 
nangni batang gimin  janggi tanganio, mikkchiko usitbo, nangni pakreko 
srongatbo aro mikkangchi ga’angnbo.Janggini chimik dong’a nangni 
ning’ao uarang jokangchina nangni janggini pilak biaprangona.Isolni 
Kattao aldubo unon Uni teng’suani nangko dulgen pilak andalani 
biaprango.Nangni katcha’aniko aro bilko man’pilbo Jisu ni Bimingo!

KATCHINIKE PARAKATANI
Angni janggi kosakoni bilchi secure ka’aako man’a.Anga bilgri ong’na 
nombrokna aro kengokna jechaka.Maming obostarangba angni 
ku’siniko cha’una man’jawa.Anga chu’gimik daitoko ra’aa angni 
katcha’anina aro chijanggi chimiko jokata angni ningo.Anga Katcha’aa 
Gitelo pangnan! Amen.

PORAIDAPANI
Nehemiah 8:10

SAL 365-O SASTRO PORAINA RABEANI
Da’alo nangni Poraiani: Mati 23:1-25:13

MANAGEMENT

Skubar,October 17

www.goodnewsdailydevotional.com

Luke 16:11
Uni gimin na’simang bebegija gam’ni gimin bebe ong’jahaode sawa 
gamchongmotna na’simangna ka’donggen.

Nangni jakalsreta (mismanage) ka’ani gimikon, Isol nangoniko 
ra’angtokgen.Na’a tangkako jakalsretode (mismanage) uanoniko nangko 
ragalgen.Man’e cha’gipa mande sakantin sakki ong’a Isolni dangdike 
on’ani gnang tangka paisa sokbanirango.Sastroo an’chingna agana 
na’a tangkako name dake jakalna changjaode Isol nango ka’dongjawa 
gisikni on’ani (gifts) aro patianirang baksa.

Name dake chanchie tik ka’bo nangni janggi tanganiko name jakalna.
Nangni somaiko gimiknan name dake suale bimang ong’atbo bi’aoni 
kamona, gisik seng’e.Nangni dakna nangchongmotgiparang baksa 
jajaatako man’nabe.Pilakon name dake manage ka’bo unon Isol nangko 
dakchakgen bangbata man’aniko mandapna gita.Na’a ia katchinikani 
kattako poraiengon,ministry-ko rikkani grace,nokdangko rikkani 
grace,aro tangka paisao grace re’baenga nangona.

KATCHINIKE PARAKATANI
Isolni grace ang baksa ong’a aro Uan angp ka’dong’aha be’eni gita 
aro gisikni gita patianirangoba.Anga divine wisdom aro discipline-0 
operate ong’a.Anga pilak resources rangko,somaiko,tangkako,ministry-
ko, relationship-ko gasubee manage ka’a.Anga kaket ong’e dangdike 
on’gipa ong’a aro dalbatarangko angni jakona watatenga Jisuni Bimingo 
Amen!

PORAIDAPANI
Gitrang 90:12

SAL 365-O SASTRO PORAINA RABEANI
Da’alo nangni Poraiani: Mati 25:14-26:68

ISOLNI DONGNURAM

Sonibar,October 18

www.goodnewsdailydevotional.com

2 Korinthi 4:7
Indiba chinga ia gamko a’aoniko daka dongchakanirangoniko man’a 
jedakode gasue dakani bil Isolni ong’ggen; chingoni ong’jawa.

Ming’sa dalbatsranggipa dakgualani chongmotan na’a Isolni nikao 
kaket ong’ja ine bebe ra’anian ong’a.Jensalo Isol nangko ni’a, Ua 
antangkosa nikaha.Watata Paul iako parapea chongmotan an’ching 
an’chingni a’gilsakni be’eno gamko ra’bita.Nangni be’eni farm house 
Salgini Songnokni gam dong’a aro uara Isol antangan ong’a! Na’ade 
Isolni dongnuram biapsa!

Da’aloni, agana aro tangna abachengbo saoba Isolko rabitgipa 
gita chacha.Na’ade ramram ong’ggiparangoni chelasa aro nangni 
chusokanide jamin chakgiminsa.Jensalo na’a agangen authority-osa 
dakbo masie na’a Isolna agantimgipa ong’a aro uano janggiko rachakani 
dong’a aro bil dong’a nangni ning’ao

KATCHINIKE PARAKATANI
Anga Isolni dongnuram ong’a, Uni bil ango dong’a! Angni ramarang aro 
miksonganirang Isolni miksonganirang ong’a.Anga Salgini Songnokni 
gamko rabitgipa ong’a uni gimin angni da’alo dangtapgipa pilakan 
patiako man’gen.Anga Salgini Authority-o agana aro Isolni dakani 
gasuanirangko angni daka pilakon nika Bilakgipa Jisuni Bimingo! Amen

PORAIDAPANI
Gitrang 82:6

SAL 365-O SASTRO PORAINA RABEANI
Da’alo nangni Poraiani: Mati 26:69-28:20



21

ISOLNI DE’RITCHURANG

Robibar, October 19

www.goodnewsdailydevotional.com

1 Pitor 1:23
Atchitaigimin ong’e, ong’sigipa bitchrioni ong’ja indiba uan 
ong’siagrigipa bitchrionisa ong’a Isolni Kattachi jean tanga aro 
jringjrotna dongkama.

Anga manderangna pangnan agana na’a nangni background-ni gimin 
agrepile gisik on’ode na’a nangni jangil a’ao ga’ake bonchongdikatako 
man’gen.Bangarangan uamangni chusokgijanina pasikrong’a 
background aro nokdangni saorangko dos gale.Indiba jensalo na’a 
Kristoona rebaahaon, na’a gital dakgimin ong’aha maranggri bitchioni 
atchiaha jeon saorangna mesaka.

Na’a antangni janggina chugimik daitoko ra’bo aro Isolni Kattako kam 
ka’atna gita on’bo.Ia da’on kaket ong’anisa nangni gisiko rimchina: 
na’ade da’o rasongarigipa okamako man’gipaonisajok.Kangal 
cha’asiani,chusokgijani, sa biati nangni janggio dong’jajok Jisu ni 
Bimingo!

KATCHINIKE PARAKATANI
Anga Isolni segimin ong’a;maekate aro rongtalate dongimin ong’a 
Salgini Songnokna.
Anga sogija bitchrioni atchigipa ong’a,pilak saa biati aro sima arirangna 
chelchakako man’gipa.Angade ia a’gilsakni system ni kosako janggi 
tanggipasa kangal cha’asiani, chusokgijani,aro sa biatina biap 
dong’jaha.Anga cheanio re’a aro angni chusokani jamin chaka Jisuni 
Bimingo! Amen

PORAIDAPANI
1 Pitor 2:9

SAL 365-O SASTRO PORAINA RABEANI
Da’alo nangni Poraiani: Mark 1-3



22

DA’O ONG’ENGGIPANA SKANGAN

Sombar, October 20

www.goodnewsdailydevotional.com

1 Pitor 1:12
Uamangna parapea’aha,antangtangna ong’gija….

Isol an’chingna cholko on’aha dalbatsranggipa stakeholder ong’china 
prophetic-o.Uni ka’sachakanichi (grace) ching’a chansokpilgija katchinike 
agananirangko ong’atman’aha, international aro sakantinaba; aro uarang 
pilakan chusoktokaha.Pilak katchinikani videorangko chingni watanio 
ia signature-ko  rabitatrong’a: “More up to than tomorrow’s newspaper, 
powered by the Holy Spirit”  (Knalni songbad/ janera-naba skang bata 
Gisik Rongtalgipani Bilchi”) Maina? Maina indakpile kaket chongmot 
ong’ggipa kattarangko mangmang Isolni Gisik chisan ong’atna ama.

Da’alni Sastroni bako da’aoni kaket ong’aniko parapea uni ortode 
batanggimin aro mikkangchi onggni kaket ong’aniba dong’a.
Duk ong’beani, banga Kristianrangan batanggimin kaket ong’anio 
dong’kuenga.Uamang ui’na jamanchakuenga chongmotan an’sengatani 
aro pilak gisikni patianirang uamangnin ong’manjok Kristoo

Jensalo na’a Gisik Rongtalgipa baksa nangrimaniko ragatgen unon 
Ua nangna da’o ong’engipa,maming gualni gri chongmot (accurate) 
ui’atanirangko ong’gen nangni tangka paisarangni gimin, ministry-ni, 
business-ni aro pilak biaprangon.Isolni Kattako don’a somai ra’bo aro 
salanti bi’na unon na’aba knalni songbad na bate ba skang batgipa 
ong’gen.

KATCHINIKE PARAKATANI
Anga future jamin chaka maina anga Isolni chugimik skaanio re’enga.
Chusokgijani angni bak ong’ja Anga pangnan ui’gen maiko dakna nanga, 
basako dakna nanga  aro maidake dakna nanga Jisuni Bimingo Amen!

PORAIDAPANI
Gitrang 37:23

SAL 365-O SASTRO PORAINA RABEANI
Da’alo nangni Poraiani: Mark 4-5

SKANG DAKSOGIPA TEAM 
(Advance Team)

Mongolbar,October 21

www.goodnewsdailydevotional.com

Mark 1:35
Aro pringwalni, sal nana skang chakate Ua sikdik dakgipa biapona 
re’ange saksan bi’e dong’aha.

President aro saoba mandera’ako mangipa biapko nina rebana 
skang, skang tarisogipa teamrang re’angsoe ua biapko nikroksoa 
aro tarie don’soa gimikon tiktak ong’e.Ia teamrang maiba kengni aro 
a’sel ong’nasigipako rim’a mansoa.Apsandake, an’chingni bebe 
ra’o rerura’anioba an’chingoba an’ching advance team rang dong’a 
chongmotan bi’sogiparang.Bi’anian gisik ni gita protocol ong’a uan 
an’chingna skang re’soa biapko tarisona gita aro an’chingni ramarangko 
tik ka’e don’soa  aro nengnikanirangko namatsoa

Jisu pringwalni chakata bina.Uni protocolrangko watatsoenga Una skang 
nengnikanirang baksa  songgigriksona aro sa biatirangko chongmotan 
uarangko mikkangchakna skang.Bi’ani Uko tik biapo don’ata cheanina 
sal nana skang.Bi’na somai ra’bo da’o Gisikni sipairangko watatsobo 
nangni salko tik ka’na gita aro chusokaniko jamin chakbo Jisuni Bimingo.

KATCHINIKE PARAKATANI
Anga bi’aniko watatsoa angni future-on; angni rama jamin chakgimin 
ong’a aro angni janggi tiktak don’gimin ong’a.Jaku anti angni 
ga’anian cheanina daksongiminsa ong’a.Anga biapko don’a Salgioni 
dakchagiparangko angni man’chisamsogipa biaprango aro pilak 
nengnikatgiparangba chadengna am’jawa angni advance teamrangni 
kosako.Angni miracle jamin chakaha.Jisuni Bimingo! Amen!

PORAIDAPANI
Reongkata 23:23

SAL 365-O SASTRO PORAINA RABEANI
Da’alo nangni Poraiani: Mark6-7

KATTANI DALBATA

Butbar,October 22

www.goodnewsdailydevotional.com

Gitrang 138:2
 Nangni rongtalgipa torom nokchi mikkange anga olakigen aro 
Nangni bimingko ka’sae dakani gimin aro bebe ong’ani gimin 
mitelgen: Maina Nangni Bimingna bate Na’a nangni Kattako 
dalataha.

Mingsasan Isolni an’chingna on’ani Uko il’engatna (manipulate) ba Uni 
system-na: aro uan Uni Katta ong’a.An’ching Isolko an’chingni changa 
sapanio simsake il’engatna man’ja indiba Uan indake dakna on’ahani 
gimin uandaken ong’na on’a.Baditan Uni Biming gipin Bimingrangni 
kosako ong’a Salgi aro A’gilsako inditan Dalbatako Una ba bate Ua 
don’aha aro Uan Uni Katta ong’a.

Isolni uni Kattani sima ariosan kam ka’a aro uni nalsao mamingkoba 
ka’ja.Gitral 138;2-o agana  Ua uni Kattako dalataha uni Bimingni 
kosako.Uni gimin na’a Uni Kattana re’angengon na’a bilko man’a gisikni 
systemrangko il’engatna.Uni Kattani gitasa bi’bo unon gisikni niamrang 
draatako man’a Isolko Uni Kattao agan giminrangko chusokatna gita.

Kattaona re’angbo unon na’a sakkirang baksa rebapilchongmotgen.

KATCHINIKE PARAKATANI
Isolni Katta namen dalbea, chu’onga aro bilakbegipa ong’a ongtelari.
Anga Kattao re’angna basea aro angni sakki jamin chaka.Amen!

PORAIDAPANI
Ibri 4:12

SAL 365-O SASTRO PORAINA RABEANI
Da’alo nangni Poraiani: Mark 8:1-10:12

BONKAMGIPA SINGGA (TRUMP)

Brist ibar,October 23

www.goodnewsdailydevotional.com

1 Korinthi 15:52
Rangitik  somaion, mikjapsaon, bonkamani singa: singani kurangna  
sigiminrang sogija ong’e chakatatako man’gen aro an’ching 
dingtang dakako man’gen

Jensalo Sastroo janapa“Bonkamgipa Singga” uan parakata chongmotan 
una skangba gipin singgarang gnangpiti.Ia bonkamgipa singgako sikgen 
rapture-ni somaio aro anga bi’a na’aba skanggipa bildoanion ong’gen.
Indiba bonkamgipa singga dong’ode angni sing’anide, basako an’ching 
knaaha skanggiparangko?

Jong norang, banga singgarang an’chingni samtangtango da’oba 
sikengjok aro basakoba an’ching guala aro dale ra’ja uarangna.Isolni 
Katta an’chingni aganprakenggipa rapture ong’ani sepangjok ingipan 
skangan singga sikmanjok.Jensalo nangni ripeng bi’na draatako 
man’a ba nangni segipa nangko kamikenata maiba nangrimanirangko 
watgalchina uarangba singgarangan ong’a.Pilak singgarangna gisik 
on’bo unon na’a chusokgipa ong’ggen rapture on’a king king jensalo 
Nokgipa an’chingko noktangona okamgen.

KATCHINIKE PARAKATANI
Angni gisik tanga aro bimchipa; angni samtangtango kaket ong’ggipa 
gamanirangko anga gimatjawa.Anga do’angenga mamingsaloba 
ong’ongnangjawa Jisuni Bimingo.Amen

PORAIDAPANI
Amos 6:1

SAL 365-O SASTRO PORAINA RABEANI
Da’alo nangni Poraiani: Mark 10:13-12:12

BI’SA GITA ONG’ANI GISIK

Skubar, October 24

www.goodnewsdailydevotional.com

Luke 18:16
Indiba Jisu uamangko Antangona okamataha aro inaha, bi’sa 
chonggiparangko angona rebana on’bo aro uamangko dabeng: 
maina salgini songnok uamang gitan ong’a

Na’a nikama chongipa bi’sa jekoba na’a agangen ukon bebe ra’aia? 
Na’a aganode anga bajarchi re’angenga aro nangna chongmotgipa 
airplaneko ra’bagen, uamang chugimik ka’dongchongmote sengsogen.
Bebe ra’bregijani bi’sarangni a’gilsako pangnaba dong’ja; pilak kattakon 
uamang bebe ong’e ra’aa

Isolni Songnokde gisik gni ong’giparangna ong’ja indiba uamangna 
chongmotan bi’sani gisik gita dake bebe ra’giparangnasa ong’a, jerang 
Isol maiko agana uano chugimik bebe ra’giparangsa mamingsaloba 
jingjengatako man’jawa.Gisikni kamrangde logicko nang’ja; uarango 
maming bak nangeja indiba uarang bebe ra’aniko ong’ata.Bebe 
ra’bregijaniko aro chanchisretaniko galatbo da’alo unon nangni bebe 
ra’ani biteko ong’katagen Jisuni Bimingo

KATCHINIKE PARAKATANI
Angni katong aro gisik ready ong’aha Isolni angna pilak patianirangko 
rachakna.Anga bi’sa gita bebe ra’anio bebe ra’aa maming jechakgipa 
aro beberabregija ong’ani dong’gija.Anga chugimik ka’dongsoanio 
reruraa aro anga suakpilgipa janggi tanganio janggi tanga Jisuni 
Bimingo! Amen.

PORAIDAPANI
1 Johan 5:14-15

SAL 365-O SASTRO PORAINA RABEANI
Da’alo nangni Poraiani: Mark 12:13-14:11

ISOLNI CHU’GIMIK KURACHAKANI

Sonibar, October 25

Ephesis 1:23
Aro mondoli Uni be’en ong’a: aro chugimik aro chusoke Kristoochi 
jean pilakon pilakchin Uchi gapataha.

Banga Kristianrangan Niam Gitchamni kaket ong’anion tangkuenga.
Uamang Isolni kurachakanirangko jechi daka ba ka’a gitan ge’etkuenga 
uamangni janggi tangao kam ka’atna gita.Indiba uara chongmot 
ong’ama kurachakani Isolni an’chingna ong’ggipa?Nango chansokpilgija 
budirang dongnaba gnang na’a maini gimin Isolo bebe ra’a uarang Isolni 
kurachakanirang ine.Kaketko agangenchimode da’o an’ching Niam 
Gitalni Kristianrangnade maming kurachakaniba(promises) dong’jajok 
Jisu Kristo antang mangmangna agrede.

Jisu Kristoon an’chingni pilak patianirangko aro kurachakanirangko 
rachakna man’engjok an’chingni pilak nanganirangna.Uan Isolni 
chugimik skotong a’gilsak aro salgisakni pilak patianirangna Bimang 
ong’a.Jensalo nango Kristo dong’aha nango pilakan dong’aha!Da’ode 
nangni kamsajok uarangko kam ka’atna aro dake ka’e ong’katatna je 
patianirangko Isol an’chingna on’aha Kristochi man’china gita.

Bi’achi, Isolni Kattako poraiachi aro uni on’gimin niamrangko ja’rikachi 
pilak patianirang aro kurachakanirang Kristoo nangni janggio ong’katgen.

KATCHINIKE PARAKATANI
Kristo ango pilak rasongo ka’dong’ani.Uchin, pilak ku’rachakanirang 
chusoka’aha aro pilak patianirang matchotaha.Anga maming namani 
gimin nangani dong’jawa Jisuni Bimingo! Amen

PORAIDAPANI
Kolosi 1:27

SAL 365-O SASTRO PORAINA RABEANI
Da’alo nangni Poraiani: Mark 14:12-15:47

AMSANDISOKPILJA MAN’E CHA’A

Robibar,October 26

Ephesis 3:8
Ango darang rongtalgiparangni gisepo pilakna bate chonbatgipa 
anga aro ian angna ka’saako on’aha, jedakode anga aganprakna 
man’gen gipin jatrangni gisepo Kristoni man’e cha’aniko amsandina 
am’pilgija.

A’songrang a’gilsak gimiko dakgrikenga salantian silgrak (mineral) 
rights –na.Gital chimonge (deposit) don’anirangko amsandie nikenga 
pilak kari (season)rango.Indioba,uarang mangmang Isolni patianirangni 
tong ba bisemsem rangsan ong’aia a’gilsako.Sastroo an’chingna agana 
amsandisokpilgija Kristoni man’e cha’aniko,chotchanggija gam jinko  
ra’bae ona’aniko man’a Isolni.Aro iarang pilakan man’e cha’ani,nangni 
an’senganiko man’e nikani,tangka paia uandake gipinrang.

Jensalo na’a Jisu Kristoko ra’chakgen, uan gisikni gita dakna nangani 
gimin dakmangmanganisan ong’ja indiba uan chugimik janggi tanganiko 
dingtangaona ra’banisa suakpile aro tomtome.Anga ge’eta aro agana 
angni janggi tangani kosako jekoba na’a skaa uan riting dakenga Isolni 
Katta baksa aro uan ong’man’aha Jisuni Bimingo

KATCHINIKE PARAKATANI
Kristo ango pilak rasongo ka’dong’ani.Uchin, pilak ku’rachakanirang 
chusoka’aha aro pilak patianirang matchotaha.Anga maming namani 
gimin nangani dong’jawa Jisuni Bimingo! Amen

PORAIDAPANI
2 Pitor 1:3

SAL 365-O SASTRO PORAINA RABEANI
Da’alo nangni Poraiani: Mark 16; Luke 1

MANDE JATNA BATEBA

Sombar,October 27

2 Korinthi 5:17
Uni gimin saoba Kristoo dong’ode, ua gital dakgimin ong’a: 
Gitchamrang gim’aha nibo uarang pilakan gital ong’aha.

Mande ong’ani bak (dimension) namen kenbegni ong’ani dong’a 
chongmotan dingtangdingtang ongtelaigipa a’sel apoti ong’anirang aro 
chusokgijanirangna.Aro uarangoni ming’sa bobilni daksamsoe don’ani 
chabi uan nangko gisik ra’ate don’ani chongmotan na’a mandesan 
ong’a, be’en aro an’chioni atchigipa ine.Na’a uko rachakahaode indide 
na’a antangko ia a’gilsakni isolna ong’engjok aro ama cha’aniko gelna 
am’gijani onggnok.

Sastroo,indake ong’oba, parakata na’ade Kristoo gital dakgimin 
ong’a mande jatna batgipasa.Greek kattao ukon kainos ine agana, uni 
ortode maiba chugimikan dingtang man’chagipa gital mamingsaloba 
nikkugijagipa aro ong’katkugijagipa ine ong’a.Na’a mejal mangmangsan 
pap dakengnaba gnang ba adita kantarangna skang mangmang, indiba 
iako jadil su’china on’bo: na’a gitchamde re’angmanjok.Na’ade gital 
dakgiminsajok 

Nangni ka’donganiko ra’pilbo aro Isolni pilak patianirango katcha’abo!

KATCHINIKE PARAKATANI
Angade Jisu Kristoo gital dakgimin ong’a! Angni negative gitchamde 
kimitako man’aha Gisik Rongtalgipani bilchi.Angade mandeni sima 
arichi bilgriani aro chusokgijaniko man’jajok.Angade chubatgipani 
gadangonisa operate ka’engjok!

PORAIDAPANI
Kalimani 3:22-23

SAL 365-O SASTRO PORAINA RABEANI
Da’alo nangni Poraiani: Luke 2-3

NANGNA AGANCHAKANINA 
ONG’KATRAM

Mongolbar, October 28

Reongkata 14:15
Aro Jehova Moses na inaha.maina na’a Ango grapenga? Israelni 
dedrangna aganbo mikkangchi ga’angchina.

Israelni dedrang namen dalbatsranggipa jajaaniko chagrong’aha; 
uamang mikkango sagalchi  aro ki’sangchi Egypt –ni manderang 
chadrapaengani jagao ga’akaha.Uamang chanchiachim Egyptko 
watba’anian che’ani ong’aha ine iako masina mangmang chongmotan 
bobilrang dontongkuja ine 
Katchinikgipa Moses oni kingking aganchakanina chrikwataha, indiba 
Isolni aganchakani srama: maina na’a Ango grapenga?”

Isol namen rongtale ui’a Ango grapna nanganin dong’ja ine; re’angbo 
aro nangni nengnikaniko tik ka’ebo.Aganchakani nangon dongmanjok.

Jean Mosesna chongmot ong’a uan nangnaba chongmot ong’a: 
ian Isolna nangni grapani somai ong’ja aganchakanina.Uan nangna 
on’gimin Isolni Bilko jakalna ranta ka’anisa aro nangni janggi tanganiko 
dingtangatanisa ong’a.Chongmotgipa solution-de nangon dong’manjok 
aro Isol nangko bil ganataha nangni obostako dingtangatna. Nangni 
ku’siko o’bo, janggiko aganbo Aro mikkangchi ga’ange dong’bo!

 KATCHINIKE PARAKATANI
Angni ku’sik sena tarie dongimin pen ong’a.Angade solutionko rabitgipa 
ong’a.Anga paraka aro ge’eta pilaknan aganchakani chongmotan angni 
aro angni nokdangni gimin Jisuni Bimingo! Amen

PORAIDAPANI
Luke 10:19

SAL 365-O SASTRO PORAINA RABEANI
Da’alo nangni Poraiani: Luke 4:1-6:26

ONG’RONG BEWALNI APALO

Butbar,October 29

1 Serikani 4:9-10
Aro Jabez uni barimarangni gisepo mande ra’ako man’batachim:aro 
uni ma’gipa uko Jabez ine biming don’aha, maina anga uko duk 
baksa ba’aha ine.

A’gilsak antangari antangan talataniko daka “normal” inon jeon nambata 
talataniko dakani jekai obostarang ong’a aro ong’na nangachim uno 
pangchake. Jensalo maiba ongrongijani ong’gen unon Guinnes kitapo 
record ka’e (documented) sakki gita don’a.Jabez ni nokdang agansona 
man’pile “normal” ong’rong bewalko jarika:chasongni chasongrangna 
saksani jaman saksa atchie rikrike.Mamingba ong’jaha Jabez-ona 
sokuja dipet.Ua ong’rongbaenggipako jarikna jechakaha Aro Isolo 
amna ka’dong’aha uni songnoko apalatchina gita.Iani gimin nan.
Sastroo agana ua uni jong adarangni kosako pilakna bate made ra’ako 
manbatachim ine

Anga da’alo na’simangko didiata ua ong’barikrike jarikaniko 
dontongatbo.Na’a apsan nokdangon atchigipa ong’naba dong’a nanny 
maharirang gitan indiba nangni miksongani (destiny) de dingtanggipasa.
Nangni chusokanin skanggipa ong’china jong adarangni gisepo.
Isol nangko salsekenga ramram (ordinary) ong’e dong’aoniko Jisuni 
Bimingo!

KATCHINIKE PARAKATANI
Angade ordinary ong’ja! Angade a’gilsakni ka’dongsoani nalsao janggi 
tanggen.Gisik Rongtalgipani bilchi anga diabolni pilak sima arirangko 
beata Jisuni Bimingo.Amen.

PORAIDAPANI
Daniel 1:20

SAL 365-O SASTRO PORAINA RABEANI
Da’alo nangni Poraiani: Luke 6:27-8:25

SONGNOKNI AGENDA

Brist ibar October 30

2 Serikani 1:10
Angna gisik gnangani ui’ani(wisdom) Aro masianiko (knowledge) 
on’bo, jedakode ia manderangko anga redilna man’gen, jean 
Nangni indita ia dalgipa manderangko sason kina man’gen?

Banga manderangan Isolni patianirangko gimatgipa ong’a uni ki’sango 
uamangni miksonge bi’ani a’sel.Isol gamko chimonge dona (funds,) 
chelchakani (protects) Aro ra’doa (promotes) Uni agendako.Jensalo 
Na’a gari gitalna bi’gen ba nok dalgipana uni ki’sango maia miksong’ani 
dong’a? Uara nangni ripengrang nikchinama ma nangni noksulrangna 
mesokna ma?

Solomon ui’anina bi’aha, ua chasongo uko senggipa ine mitelako 
manatna ong’ja, indiba Isolni manderangko kaket ong’e nirikna man’na 
gitasa.Uni miksongani rongtala Aro uni bi’ani Songnokna miksong’ani 
ong’a.Unigiminsa Isol on’aha Aro bangbate on’dapaha.

Isol katongko ni’enga jean Uni Songnokna skang miksong’aniko don’a.
Jensalo nangni miksongani Uni miksongani baksa apsan ong’ggen 
unode Na’a divine favour-ko jakalna man’gen.Uan nangni bi’ani badita 
dala aro chona uno pangchakja indiba uni ki’sango maia miksong’ani 
gnang uasa a’sol.Uni gimin da’aloni nangni bi’ani Isolni Songnok 
baksa miksong’anina nangchapani ong’china unon Ua uko nangna 
on’chongmotgen.

 KATCHINIKE PARAKATANI
Anga tangkako mission baksa antangona salbaka.Angni tangani a’selan 
Isolna dangdiknasa ong’a ango dong’a gimikchi Jisuni Bimingo.Amen.

PORAIDAPANI
Gitrang 69:9

SAL 365-O SASTRO PORAINA RABEANI
Da’alo nangni Poraiani: Luke 8:26-10:16

BOKSIS ON’PILSKAANI SOMAI

Skubar,October 31

Galati 6:9
Namako dakon an’ching aratjana hai,maina somai sokon an’ching 
biteko ragen an’ching watgaljaode.

Isolna dangdikani boksis man’pilani jamin baksa rebaa.Dangdike 
on’ani namen dula pulpit-oni aganprake on’ana bateba.Jekai on’ani 
(giving), choir-o git ring’achi,aro jekoba ka’sae dakachi Isolna dangdike 
on’ani indin ong’gramaija.Isolni Kattao an’chingna agana namako 
dakon an’ching aratjana maina on’pilskaani rebagen.Uni ortode 
aratani chol dong’a saobarangde taraken watgala ma’sijae bangija 
kantarangsanjokchim boksisko man’na gita.Na’aba uarangoni saksa 
ong’nabe

Gisiko name dake chanchie tik ka’e ra’bo Isolna gisik katong 
gimikchi dangdikna.Nangni man’pilskaanide chongmot ong’a da’o 
Aro rebaenggipa janggi tanganioba.Da’o ong’enggipa obostarangchi 
ka’dongija ong’atako man’nabe maina nangna on’pilskaani sal 
re’baenga.Anga bi’a Aro katchinike agana jedakode nangna boksisko 
da’on Jisuni Bimingo

KATCHINIKE PARAKATANI
Angni katong Kattaon don’a anga uko jarikna nanga;Anga Isolna 
dangdikangkugen gisik ka’tong gimikchi.Angni boksis ra’ani kari 
ong’aha da’o Jisuni Bimingo.Amen

PORAIDAPANI
Roman 2:6

SAL 365-O SASTRO PORAINA RABEANI
Da’alo nangni Poraiani: Luke 10:17-12:12

ISOLNI GRACE-DE ON’ASA (GIFT), 
BOKSIS ON’JA

Sonibar,November 1

Ephesis 3:7
Uni gimin angko dangdike on’gipa dakaha Isolni ka’saani je on’aniko 
angna on’aha Uni bilni chu’onga gita kam ka’anio.

Ka’sachakanide (Grace) Isolni kamaigija aro man’na kragija ka’sae 
dakanisa( favour).Ephesis 2:8-9-o parakata ka’sachakachisa (grace-) 
an’chingko jokataha an’chingni daka kamrangchi ong’ja,Indiba Kristo 
maiko dakaha uni giminsa.Grace an’chingko gisik ra’ata Isolni ka’saanide 
an’chingni kam ka’ao pangchakja.Uan an’chingni chusokgijanirangoba 
sokbaa aro ra’doata Isolni miksonganiona.Isolni grace an’chingni 
gitcham dakgualaniko kema ka’a, an’chingni presentko bilganata Aro 
futureko jamin chaka.

Grace-kode an’ching kamaija; indiba an’ching rachakasa(receive).
Jensalo an’ching Isolni graceko rachakgen unon an’ching kratchaaoni 
jakgitelatako man’a Aro rongtala toromi ong’e janggi tangna bil ganatako 
man’a.Grace an’chingko papa dakna license on’a ong’ja; indiba uan 
papko amna gita bil ganatanisa.Salantian gitalgipa chol ong’a grace-o 
rerura’na.Isolni Grace-ko manibo (celebrate); uan Uni ka’saako kamchi 
dakanisa ong’a

KATCHINIKE PARAKATANI
Anga Isolni grace-ko rachaka Aro uan angna apalbatata Kristoni 
matchote dakgimin kamchi.Anga chugimik Isolni Grace-o donugimin 
ong’aha.Jekoba anga dakgen,Angan chegipa ong’a! Hallelujah

PORAIDAPANI
2 Korinthi 3:5

SAL 365-O SASTRO PORAINA RABEANI
Da’alo nangni Poraiani: Luke 12:13-14:11

ISOLNI BOKSIS KAKET ONG’ANI

Robibar,November 2

Ephesis 6:10
Bonkame,angni jongadarang,Gitelo mangrakbo  Aro Uni bilni bilaknio 
bilakbo.

Kaket ong’aniko Isol mamingsaloba gualja.(Ibri 6:10) an’chingko 
ka’dongata Isol kaketgijagipa ong’ja; nangni kamrangko gualna aro nangni 
Una ka’saako mesokanina.Manderang nangni kamo jotton ka’aniko 
nikchangnaba dong’a, indiba Isol nangni pilak kamo Kaket ong’aniko nika 

Kaket ong’ani (faithfulness) ine aganon Isolni skanina pakwate 
dongkamani ong’a,jegita rakbegenchimoba.Kaket ong’aniko dake 
nianirangchi aro rabeanirangchi Isolni ra’doaniko ra’baa jekon gipinrangni 
kosako don’aha.Kaket ong’ani pangnanande gasusimaigipa ong’ja, 
uan mesokanisa,kimkim ong’e dong’anisa aro manianisa (obey) jensalo 
darangba nangko rasong on’a Aro de’dogipa dong’jaoba.Indioba, Isolni 
Songnoko ia bewalrang kimkimgipa ra’doanionasa (promotion) dilanga.

(Galati 6:9)-o an’chingko ka’dongata, “ Hai an’ching namako dakon 
aratjana; maina somai sokon an’ching biteko ra’gen” Nangni boksis 
da’o bakan re’bajanaba dong’a, indiba uan jamin chakaha.Salgi nienga.
Kamtangon dong’bo.Isolni somaina ka’dongbo.Gitelna nangni kam 
ka’anio mamingsaloba indin ongramaijawa.

KATCHINIKE PARAKATANI
Anga kamtango dong’na tikela.Anga mikkangchi darigen aro saknako 
manatgen angni miracleko mankujana kingking.Anga nombokjawa Aro 
watgaljawa da’o.Anga chegipa ong’a amanaba batgipasa Jisuni Bimingo! 
Amen

PORAIDAPANI
Rom 2:7

SAL 365-O SASTRO PORAINA RABEANI
Da’alo nangni Poraiani: Luke 14:12-16:31

ISOLNI BIMANG GITA ON’ATAHA 
NOKGIPA ONG’NA

Sombar, November 3

Job 33:4
Isolni Gisikchi angko dakaha aro Bilaksranggipani rangsitako angna 
on’aha 

Aba’chengaonin, Isol mandeko  miksonga’ni aro bilo tariaha.(Abachenga 
1:26) –o parakata, “ Hai an’ching mandeko An’chingni Bimang gita dakna…
jedakode uamang nokgipa ong’na man’gen”. Isolni Bimang gita ong’e Isolni 
dongimin ong’a sason ka’na.

Isolni Bimang an’chingo nangchakenga Uni cholon 
bewal,wisdom,creativity,authority Aro toromi ong’ani (righteousness).Ua 
an’chingko dosi ong’e dong’china ong’atjaha indiba chegipa ong’nasa.
Nokgipa / pamong (dominion) ong’anian Isolni original nangchongmotgipa 
bil gnang ge’etani ong’a made jatna aro ua miksonga’nian da’aloba 
chadengkuenga.Uni gimin, Kaket ong’e dangdike on’bo aro made ong’ani 
bilko gasue mesokgipa ong’bo.

Mandeni ga’akani Isol ni Bimangko kimita ong’ja’ indiba uko dakjeatasa.
Indiba Kristochi,An’chingko nampilataha,Aro an’ching pamong/ nokgipa  
ong’aniko piokaha.(Rom 5:17).Nangko kene dong’china, chusokgija 
ong’china Aro apsan gadango dong’china ong’atjaha.
Nangko chakatna, rikna,redilna,Aro nangni a’gilsako bimang ong’atnasa 
dakaha.Isolni Identity-o rerurabo.Authority-o aganbo.Salgini jamin 
chakanirangchi tik ka’bo.Isolni Gisik nango donggipa nangni pamong 
ong’aniko namatpilenga.

KATCHINIKE PARAKATANI
Angko Raja ni Bimang gita ong’ataha.Anga raja ong’ani tanga;anga 
wisdom-o sason ka’a miksonga’nio reruraa Aro grace chi pindapako man’a 
Jisuni Bimingo! Amen.

PORAIDAPANI
Gitrang 104:30

SAL 365-O SASTRO PORAINA RABEANI
Da’alo nangni Poraiani: Luke 17:1-19:27

ISOL KA’SAARA ONG’A ARO AN’CHING-
NI BONKAME DAKMESOKGIPA

Mongolbar, November 4

Johan 15:13
Dalbatgipa ka’sara pilakba gri: ripengtangni gimin antang janggiko 
on’chakana agre.

Iako ui’ani dong’china uandake Isol ka’saa mangmangko mesokaijaha, 
Ua ka’saa ong’a (1Johan 4:8)-o agana “Jerang ka’sagijagipa uamang 
Isolko ui’ja,maina Isol ka’sara ong’a” Uni ongtelaigipa ong’aniko 
Kaket toanian ka’saaosa, mandeni emotion-o ong’ja ba ka’sachakna 
jaksramani gimin ong’ja.Chisolo, Isol dakmesokaha dalbatsranggipa 
ka’saani kamko: an’ching papi ong’engmitingon, Kristo an’chingna 
si’chakaha(Rom 5:8)

Isolni ka’saani an’chingko ra’doa mitchiani kosako.Mitchiani bakrarona; 
ka’sani kucholsan ong’a.Mitchiani gimata; ka’saani nampilata.Isolni 
ka’saa an’dalbatsranggipa katongkoba ama aro ningtubatsranggipa 
matani parikoba namapilata.Jensalo an’ching ka’saao re’gen, an’ching 
Isolko mikkang nikatpila (1Johan 4:20) an’chingko gisik ra’ata uandake 
an’ching Isolni ka’saako akangna man’ja gipinrangko mitchiede, 
ka’saanide bebe ra’ani (faith) sakkisa.

Bilsi bonangna sepango, Isolni ka’saa nangoni jokanganiko basebo 
jegita rakbegenchimoba.

KATCHINIKE PARAKATANI
Isolni angna ka’saa bilakbata pilak angni wilwilao mitchianirangna bate.
Anga Isolni ka’saao jadil su’aha, Aro anga mitchiako che ama pangnan 
Bilaksranggipa Jisuni Bimingo,Isolna rasong ong’china.Amen

PORAIDAPANI
Isaiah 53:10

SAL 365-O SASTRO PORAINA RABEANI
Da’alo nangni Poraiani: Luke 19:28-21:9

ISOLNI MIKSONGA’ANIO ONG’ATAHA

Butbar,November 5

Philippi 2:13
Maina Isol jean nango kam ka’aa Uni namnika gita Aro Uni palo kam 
ka’china gita Uni namnikgni miksonga’nio.

Na’ade rang’gitik ong’aigipa ong’ja; na’ade Isolni miksongchongmote 
ong’atgipasa.Ua nangni janggiko tariaha (designed) nangni gisik 
nangbee jotton ka’aniko cha’suatenga (fuelling), nangni miksong’aniko 
redilenga aro nangko rakkienga (anchor) nengnikanirangni jatchio.

Isolni miksonga’nikode donnuja; uan Un baksa re’anikosa amsandiata, 
Uni skaaniko amani bi’achi, Isolni Kattako poraiachi aro Uni kurangko 
katta maniachi.Moses uni miksonganiko man’aha bakrao, Esther rajani 
noko,aro Daud dakgrikani a’bao, Na’a jeoba ong’china, Isol nangna 
parapena manaia nangni miksonganiko.Na’a uko mesokchengna gita 
nang’ja.mangmang pakwatbo aro am’e sandie nikbo.

Nangko Kristo Jisuo ong’ataha nama kamko ka’china gita jekon nangna 
dakchina tarisomanaha (Ephesis 2:10).Uni miksong’ani nangni janggina 
namen apala nangni chusokgijanirangna aro ru’utatenganiranga bate.
Ua pilak mamanti dingtangani Aro kamrangko piokman’aha pilak kamon 
nangni namgnina.Ia Kaket ong’anikosa rimbo ia Bilsi Sildeng Chotatani 
Bilsio!

KATCHINIKE PARAKATANI
Angko miksonga’nio ong’ataha; angni janggi Isolni tarigimino ong’aha 
aro Uan matchotatgen jeko angchi abachengataha ia bilsio Sildeng 
Chotani Bilsio Jisuni Bimingo!.Amen

PORAIDAPANI
Rom 8:28

SAL 365-O SASTRO PORAINA RABEANI
Da’alo nangni Poraiani: Luke 21:10-22:46

GANCHI GRONGRIKANI BIAP

Brist ibar,November 6

www.goodnewsdailydevotional.com

1 Samuel 7:12
Uni jamano Samuel ro’ongko ra’e Mizpah Aro Shen ni gisepgriko 
don’aha.Aro uko ua Ebenezer ine ming’aha maina Jehova ian dipet 
chingko dakchakaha.

Gisikni ganchi uan biap ong’a jeon Isol baksa gongrikani chongmotan 
Salgi aro A’aa Songigrika Aro mande Isol baksa nangrima.Sastroo, 
ganchiko rongtalatani covenant aro songgigrikani ine chin daka.Be’en 
ni gita ong’ana bate, uamang gisikni gita ong’kangani chinko mesoka. 
Da’alo gisikni ganchiko rikbo bi’achi, olakiachi, okkumu chakachi 
aro chugimik antangko onkangachi Isolni bimchipgipa dongpaaniko 
okambo.

Ganchirang gisik ra’ani biap ong’a Isolni kurachakani aro dongpaaniko.
Uarangko an’chingni noko, katongo aro bewalo rike an’ching biapko 
ong’atenga Isolni dongchakna aro an’chingko redilna.Uarang 
an’chingko gisik rapiltaiani dake dangdike on’a, bebe ra’aniko aro gisikni 
gita mangrakaniko nipiltaiani.Nangni ganchian nangni  bi’ani noksik 
ong’china, olakiani somai,aro salantio on’kangani ong’china,unon nibo 
na’a Isolni bilni kam ka’aniko nikgen nangni janggi tangao, bi’a ka’anio 
Aro tangka paisao.

KATCHINIKE PARAKATANI
Ia bilsi Sildeng Chotani Bilsio, angni ganchi angna agangen,Anga ui’a 
angni Isol angko tangchapilataigen ganchio bil baksa, miksongani 
baksa aro tomtomao.Isolna rasong ong’china! Amen

PORAIDAPANI
Joshua 4:7

SAL 365-O SASTRO PORAINA RABEANI
Da’alo nangni Poraiani: Luke 22:47-24:23

BEBE RA’A ISOLKO NAMNIKATA

Skubar, November 7

www.goodnewsdailydevotional.com

Abachenga 15:6
Abraham Jehovao bebe ra’aha,unon uko toromi ine chan’aha.

Bebe ra’anian  pangchakani ong’a Isol baksa an’chingni songreanio 
(Ibri 11:6) –o paraka, “Bebe ra’a gride Isolko namnikatna amja’ Bebe 
ra’anide ka’dongana baten re’anga, uan ka’dongchaka,pangchaka,aro 
chugimik pakwatani Isolni skaanina.Isolde emotionchi aro nama kam 
chusokanichi il’enggipa ong’ja indiba bebera’achisa.Jensalo an’ching 
chugimik Isolo ka’donggen,obostarangni jatchioba an’ching Uni 
katongna katchaaniko ra’baa.Bebe ra’ani Isolko mande ra’aa maina uan 
Uni cholon bewalko mitelpilskaani ong’a.Aro indake agana, “ Isol, anga 
nango bebe ra’aa biteko nikjagenchimoba” 

Bebera’ani (faith) miracles-na doga kulia, Jisu bangbata changon 
aganronga, “Nangni bebe ra’aa nangko an’sengataha” Ua chugimik 
ong’aniko nangja, mangmang bebe ra’akosa.Bebe ra’anide kana ong’ja; 
uan Isolni Kaket ong’ani sakkio jadil su’aha.Gisik ra’bo Ua maiko dakaha 
aro uan nangko chingcha’atchina nangni ka’dong’aniko mikkangchi 
maia dong’soa uana.Bitchil go’ani ong’ja maina, an’senganina bi’ani ba 
kamo ra’doanina ong’ja maina, Bebe ra’ani (faith ) Isolko mande ra’aani 
ong’a aro  Isol bebe ra’ako (faith) ko mande ra’aa

KATCHINIKE PARAKATANI
Anga Isolni Kattako agana, bebe ra’a Uni kurachakanirango aro 
ka’dong’a Uni somaio.Anga bebe ra’aa dalbatsranggipa Isolo.Anga Uko 
namnikatna janggi tanga; uni gimin anga bebe ra’achi janggi tangenga 
Hallelujah! Amen.

PORAIDAPANI
Rom 4:3

SAL 365-O SASTRO PORAINA RABEANI
Da’alo nangni Poraiani: Luke 24:24-53; Johan 1:1-2:11

JEHOVAH RAPHA

Sonibar November 8

Gitrang 103:3
Ua nangni pilak namgijarangko wataha,aro nangni sarangko 
namataha.

Mingsa ka’dimeatbatsranggipa Isolni Biming uan Jehova Rapha ong’a. 
“Jehovah jean an’sengatgipa” an’sengatanide Isol maiko dakaha ua 
mangmang ong’ja, uan Ua sawa uasa.Isolni an’sengatanide be’eni 
mangmangna bate re’anga; Ua begimin katongkoba nampilata (Gitrang 
147:3Mentalni tomtomaniko nampilata (Isaiaha 26:3), Aro gisikni 
matanirangkoba (katartizo) namatpila kema ka’achi.Ua a’songrangkoba 
an’sengata.Uni an’sengatanide namen altua, chugimik, aro nangan salo 
jakalna amaia spirit soul aro body-na.

Kristoni chisolan bonkamgipa chin ong’a an’sengatanina(Isaiaha 53:5)-
o agana, “Uni doka man’achin, an’ching an’sengatako man’aha” Jisu 
an’chingni saarangko aro  sadikarangko ra’angaha jedakode an’ching 
chugimik janggi tangna man’gen.An’sengatani aiao inmane rang’gitik 
ong’naba gnang ba ka’sine, indiba uan pangnan ka’saachi Aro ka’sae 
dakachi rebaa.Basakoba, uan ningoni aro nikgija  ong’naba gnang indiba 
uano bilgriani mamingba komiani dong’ja.

An’ching bilsini pordako chipatengon ia bilsi Sildeng Chotani Bilsio.
Jehova Raphao ka’dongbo.Uni Kattao ka’dongbo aro bebe ra’ao kimkim 
chadengbo, an’sengatani jokanga jeon bebe ra’ani dalroroa.

KATCHINIKE PARAKATANI
Anga Isolni an’senganio reruraa; Jehova Rapha –ni an’sengatani bilo 
naprotanga pilak bisem sem (fibre) angni janggina ong’baanio da’o aro 
pangnan, Uni gimin, saanirang angoni namen chela Jisuni Bimingo.Amen!

PORAIDAPANI
Abachenga 15:26

SAL 365-O SASTRO PORAINA RABEANI
Da’alo nangni Poraiani: Johan 2:12-4:38



42

ISOLNI KATONGKO NIKPANGPILATE 
ON’ANI

Robibar, November 9

www.goodnewsdailydevotional.com

Haggai 2:8
Rupa Angnin aro sonaba Angnin ine kotokrangni Jehova agana.

Isolni katongko nikpangpilate on’ani namen ong’telarigipa ong’a.Sastroo 
paraka, “Maina Isol a’gilsakna inditan ka’saaha aro Ua on’aha….” 
(Johan 3:16).Isol baksa ningtue an’chingni relationship ong’aoni uan Uni 
jaksramgipa katongoni ong’a.Jensalo an’ching on’gen,chongmotan somai 
ba changa sapani, ba tangka paisa sokbaaniko unode an’ching Uni cholon 
bewalko janerao gita nikatpangpilenga aro Uni ka’saani aro piokani a’bako 
(mission)
 bariatenga 

Daud Raja uani kaketko name dake ma’siah, aro inaha, “…Pilakan Nangoni 
rebaa, aro chinga Nangna on’aha Nangni jakonikon (1Serikani 29:14).
Ia nikani an’chingni chanchianiko dingtang ong’ata chongmotan nokgipa 
ong’aoniko dangdike on’gipaona.

On’ani an’chingni katongko Isolna dakgnirangna skang don’ata, Isolo 
an’chingni pangchakaniko ningtubatata aro an’chingni olakiani bano 
uako parak ong’ata (Mati 6:21).Giljana, mission-na on’ani ba nanggipana 
janggi tanganiko rikna dakchakani, nangni  manderangna aro a’songna 
on’ani. Gilja namen silrorogipa ong’a kaket ong’e on’giparangchi jemangan 
Isolni miksonga’nina gisik nange ge’aha.On’ani nangni katchaani janggi 
tangrongbewal ong’china.

 KATCHINIKE PARAKATANI
Angni on’ani nikgipa sakki ong’a Isolo angni bebe ra’ako.Angni on’ani Isolko 
made ra’aa, gipinrangna patiani ong’a aro angko dingtang ong’ata ningaoni 
kosakona! Anga jringjring on’jringgipa ong’a Salgini Songnokna! Isolna 
rasong ong’china! Amen.

PORAIDAPANI
Gitrang 24:1

SAL 365-O SASTRO PORAINA RABEANI
Da’alo nangni Poraiani: Johan 4:39-6:51

JRINGJRING BI’ANI BIL

Sombar,November 10

Rom 12:12
Ka’dongao katchaae,duko chakchike; bi’ao watgalgija;

Anga bangbata changon aganrong’a ua ‘diabol” uni biming ong’jasa 
indiba uan uni kamko kattachi talate on’asa.Uni ortode doktaitaia(strikes) 
jena kingking ua uko man’kuja dipetna.Aro uan dake dongjringani ong’a. 
Apsandake, bi’jringe dong’ani Isolni kurachakanirango mangrakgipa 
bebe ra’aniko nikatpangpilani ong’a.Jisu Kristo segri mechikni dakjringe 
dong’aniko toe aganaha an’chingko didiatna pangnan bi’china aro 
mamingsaloba watgaljachina (Luke 18:1)

Bi’jringani uan apsan dakgiminkon daktaitaini gimin ong’ja; uan nangni 
Isolo bebe ra’ani gimin ka’donganiko karamsa ong’a.Ua nangni grapaniko 
knaa indiba banga changon dakjringaniko jakala nangni cholon bewalko 
rongtalatna aro nangni ka’donganiko ningtubatatna Isolo.

An’ching bi’jringengon, an’chingni gisikni muscles rang bilakbataniko man’a.
An’chingni gisik on’aniko dingtang ong’ata jringjrotni bosturangona aro 
bi’ani bangbate Pagipa baksa nangrimanisa ong’baaskaa aganchakaniko 
man’a mangmangna bate 

Paul agana,“Dondikgija bi’bo” (1 Thessa 5:17) Ia bi’rongani bewal 
apalataniko rikka, nangrimaniko ningtubatata aro Isolni somaiko ui’ningna 
dakchaka.Watgalgija bi’jringani nangni sakki on’ani ong’china

KATCHINIKE PARAKATANI
Anga Isolni jripaniko mamingsaloba guale donggijako aganjawa.Anga bi’en 
dongkamgen.Anga angni bi’aniko Isolni skaani baksa nangrimatenga.Angni 
miracle chongmot rebagen ia bilsio Sildeng Chotani Bilsio.Isolna rasong 
ong’china! Hallelujah.

PORAIDAPANI
Kolosi 4:2

SAL 365-O SASTRO PORAINA RABEANI
Da’alo nangni Poraiani: Johan 6:52-8:20

JANGGIKO AMNA 
NANGCHONGMOTANI 

Mongolbar,November 11

2 Korinthi 6:2
…nibo, da’on rachakgni sal; nibo, da’on jokatani sal ong’a.

Janggirangko amanian Isolni katong cha’suani ong’a.Jisu jokatna 
aro gimagiminko amna reba’aha (Luke 19:10) aro ua apsan kamkon 
ka’angkuchina an’chingko okamaha.Somai antikon chana; janggi 
sakanti namen gamchata (Johan 9:4)-o Jisu agana, “Sal dongenga 
dipet, an’ching Angko watatgipani kamko ka’na nanga.” .An’ching 
ma’sija badita somai saobao dongkuenga ba basako Kristoni gimin 
gipatani chol batanggen. Somai namen bakandik ong’a aro cholrang 
pangnanande dongkamjawa., uni gimin da’on an’ching dakna nanga!

Janggirangko amanide aganprakgiparangna mangmangsan ong’ja.
Kristian sakantian sakki ong’a (Watata 1:8) Kamo ong’ja maina,noko 
ong’ja maina, ba ramani noksiko ong’ja maina na’a Nama Kattako 
rabitgipa ong’a.Chagronggipa sakantina saniba Isolni dongsogimin 
somai ong’naba gnang Jisu baksa.Uan aganchakani pilakon man’ahani 
gimin ong’ja; uan Jisu maiko dakaha uko gipatani giminsa ong’a.Jensalo 
na’a ku’siko o’gen bebe ra’achi ,Gisik Rongtalgipa nangni kattarangko 
bil ganata.Uni gimin Jisuni gimin mangmang aganbo! 

KATCHINIKE PARAKATANI
Anga ru’utgipa ong’jah, maina anga masia angni katta ra’ani salgio 
manianiko ong’ata.Da’alo, Anga janggi rangko amaenga angni personal 
mission Jisuni Bimingo!Amen.

PORAIDAPANI
Isaiah 55:6

SAL 365-O SASTRO PORAINA RABEANI
Da’alo nangni Poraiani: Johan 8:21-10:18

ISOLKO CHATOTE UI’ANI KAMCHI 

Butbar, November 12

Kolosi 3:10
Aro mande gitalko ganah, je, maina ui’anina gital ong’atako manenga 
uko dakgipani bimang gita jaman.

Isol baksa chugimik chatote nikani Un baksa nangrimanichi abachenga, Uni 
gimin ma’siani gimin ong’ja indiba Isolko antangna ui’anisa.(Jakob4:8) –o 
agana, “Isolona sepangbo Unon Ua nangona sepanggen” Isol relationshipko 
sandia, torom (religion)ko ong’ja.Daud iako ma’siaha.Ua patianikosan 
man’na skaijaha indiba Un baksa nangrimgrikna skaaha jeni Bimangko ua 
rabita.

Sepangbeanio (intimacy) , an’ching chatote nika Isolni ka’saako, tomtomako 
aro dilaniko.
An’ching knaa Uni kumisi agananiko, skie ra’aa Uni katongko aro jaku gaa 
Uni Gisik baksa.
Aro ian bangijako basee ra’anisan ong’ja, indiba sakantinan jean Uko 
amagipana ong’a.Jisu bangbata changon bi’na gita Antangko maekata, 
saksangrik ong’atani bilko dake mesokenga
(Luke 5:16) Badita na’a ningtubate sepangbatgen (intimacy) inditan nangni 
identity aro miksongani bilakbatrorogen.

A’gilsak gimikni Isol nang baksa salantian rerura’na skaa.Sepangbo 
aro chatote nibo Uni dongpaaniko nangni janggi tangao, nokdango aro 
relationship..

KATCHINIKE PARAKATANI
Angade niksokgijagipa toromo dongjawa.Anga sikpreta ningtugipa 
relationship ko angni Pa baksa. Anga bi’aniko, olakianiko, aro 
chanchibewalaniko Uni Kattao skang don’a da’o aro pangnan, Jisuni 
Bimingo.Amen

PORAIDAPANI
Ephesis 4:22-24

SAL 365-O SASTRO PORAINA RABEANI
Da’alo nangni Poraiani: Johan 10:19-12:11

ISOLNI KATTA DINGTANGIJAGIPA 
ARO PANGCHAKNA AMGIPA

Brist ibar, November 13

Isaiah 40:8 
Samsi sikrepa aro bibalrang ga’aka, Indiba an’ching Jehovani Katta 
jringjrotni dongkamgen.

Ia a’gilsak jeon gamchatanirang dingtang ong’angenga aro system rang 
pangkamjaenga.indiba Isolni Katta mangrake dong’a aro dingtangijagipa 
ong’a.Uni Kattao ka’dongani ortode nangni janggiko karam ong’atenga 
jringjrotni pangchakramo jean mamingsaloba ga’akja.

Jensalo janggi tangani obostangchi satpakgen, Isolni kurachakanirang 
ka’donganiko on’a (Chanani 23:19)-o agana, “Isol mande ong’ja,ua tolna 
gita…Ua agana aro dakgija dong’ama? Ua kurachaka aro chusokatgija 
ong’ama?” Isoloni pilak Kattarang rongtala, kaket ong’a aro bebe ra’na 
gamchatgipa ong’a.

Sastro ithihasni (history) kitap san ong’ja; uan tanga aro bimchipa (Ibri 
4:12).An’ching poraiengon aro chanchibewalengon an’chingni bebe 
ra’ani bilakatako man’a aro gisikrang gital ong’atako man’a aro an’chingni 
katongrang ka’dimeatako man’a.Isolni Kattao bebe ra’e kamchi apsan 
mesokan baksa Uni kaket ong’aniko.Uan tomtomaniko ra’baa gomal 
gondokol ong’ani somaio aro jajaani somaio rongtale talate on’a.Jensalo 
an’ching Uni ge’etani gita re’gen an’ching Uni kaket ong’aniko chatote nika 
skanggipa ong’e.

KATCHINIKE PARAKATANI
Jedakgipa obostako anga chagrongoba, Isolni Katta naljokate aro 
katnapram ong’ata angna.Anga angni janggiko unon rika, anga uno 
bebe ra’aa; uni gimin, anga parakata anga mamingsaloba jingengatako 
man’jawa Jisuni Bimingo.Amen!

PORAIDAPANI
Isaiah 55:11

SAL 365-O SASTRO PORAINA RABEANI
Da’alo nangni Poraiani: Johan 12:12-14:11

OLAKIANIDE KA’SAAKO 
MESOKANISA

Skubar, November 14

Gitrang 150:6
Pilak rangsitani janggi gnanggiparang Isolko mitelbo,Isolko mitelbo 
na’simang

Olakiani Isolni dalaniko aro namaniko katongo aganchakani ong’a.
Kaketgipa olakiani katongoni joka aro Isol sawa ong’a uko ganggopata.
Uan git aro robibaro giljao dakrongbewalsan ong’ja indiba uan 
dakangjringe ka’saaniko mande ra’ani aro bi’anisa.Olakianide janggi 
tangrongbewalsa! Ian nangnaba aro nangni nokdangnaba kaket ong’ani 
ong’china.

Olakiani an’chingko Isolona salbaka aro Isolko an’chingona salbaka.
Uandakgipa Isol baksa sepanggrikanio an’ching bilko,tomtomako,aro 
katchaaniko man’a ama.Olakiani an’chingni gisik on’aniko dingtang 
ong’ata nengnikanirangoni an’chingna alduaniko on’gipa Rajaona.Aro 
uan Isolni dongpaaniko okamani chongmotgipa rama ong’a.Jensalo 
an’ching olakigen, an’ching Isolna singhasonko taria an’chingni janggi 
tangani pilak biaprango sason ka’china gita.

Nangni pilak dakanirang ia bilsi Sildeng Chotani Bilsio olakiani kamchi 
ong’china.Isolko uko man’na kraa,robibarosan ong’ja, indiba nangni  
salanti janggi tangani salrangoba!

KATCHINIKE PARAKATANI
Anga angni Rajako olakina nanga, gitchi ong’ja maina,dangdike 
on’achi ong’ja maina, on’achi ong’ja maina ba bi’achi; angni olakianian 
rongtalgipa on’ani ong’a jeon Salgiko dangtapa.Hallelujah! 

PORAIDAPANI
Gitrang 34:1; Isaiah 43:21

SAL 365-O SASTRO PORAINA RABEANI
Da’alo nangni Poraiani: Johan 14:12-17:13

KRISTO CHONGMOT REBAPILGEN 

Sonibar,November 15

Parapea 22:12
Nibo,Anga bakbak rebaenga! Angni on’ani dormaha Ang baksa; Aro 
Anga sakantina man’na nanganiko uamangni daka kamni kri ong’gen.

Anga bangbata changon rapture ni gimin agan man’aha maina Kristoni 
rebapilani chugimik jamin chake kurachakani ong’a(Watata 1:11)-o 
parakata, “Ia apsan Jisuan,jekon na’simangoniko  Salgiona rimangaha, Ua 
apsan Jisuan rebapilgen” Uni rebapilanide sing’ani ong’ja indiba basako 
uasa.Jisu uni sninggiparangko ka’dongataha, “Anga rebapile na’simangko 
Ang baksa antangona rimangen “ (Johan 14:3) Ia kurachakani an’chingna 
ka’dimeataniko ra’baa je ia  gomal gondokol gapgipa a’gilsako

Kaket ong’ggiparangna, Jisuni rebapilani kena nangani dong’ja, uan 
an’chingna patia ka’donganisa.Uni rebapilani dormahako ra’baa, 
nampilataniko aro kaket bichalko.Pilak ong’gija dakgiparangko kaket 
ong’atgen, aro jerang Uo ka’donga uamang Un baksa rasongo sason 
ka’gen.Unona kingking de, an’ching namen nichaksoe aro kaket ong’e 
dongsogiparang ong’na nanga (Mati 24:44) an’chingko mirakata tarie 
dong’china.

Raja rebapilenga.Nangni kaket ong’aniko man’echina jensalo Ua mikkang 
pa’gen.

KATCHINIKE PARAKATANI
Anga salantio angni janggi tangako jringjrotni gisiko tangna nanga.Angni 
basee ra’anirang, chanchiarang,aro kamrang tarie dong’aniko nikatpilani 
ong’na gita nanga maina anga ui’a Jisu rebapilenga changsatai! Hallelujah.

PORAIDAPANI
Rom 2:6

SAL 365-O SASTRO PORAINA RABEANI
Da’alo nangni Poraiani: Johan 17:14-19:42

BEBERA’ANI SILROROA 
FELLOWSHIP—O

Robibar, November 16

1Thessa 5:11
Uni gimin saksa sakgipinko ka’dimeatgrikbo, saksa sakgipinko 
mangrakgrikatbo,..jedake na’simang dakaba dakaha

Giljao bak ra’ani mangmang dakrongbewalsan ong’ja; uan gisik ni gita 
discipline sa an’chingni bebe ra’aniko mangrakata. (Rom 10:17) –o agana, 
“Bebe ra’a knaoni rebaa aro knaara Isolni Kattaoni ong’a” Apsan tomdaka 
changanti gitalgipa skianiko rabaa aro rikka aro alduata an’chingni bebe 
ra’aniko Kristoo.Giljao uan Isolni agangipa ,an’sengatgipa aro tariatimgipa 
biap ong’a.Uan an’chingko gisik ra’ata an’ching saksan ong’ja(Ibri 10:25) 
didiata, “Kucholsan grongrikaniko watgalnabe ..indiba saksa sakgipinko 
ka’dongrikatbo maina na’a badita nika inditan  salrang sepangbaengaha’

Isolni Kattako salanti knajringachi an’chingko dakchaka kim kim 
chadengna nengnikani somairango.An’chingni knaenggipa kattarang, 
an’chingni on’enggipa sakkirang aro apsan dondime bi’anirang an’chingko 
mangrakata gisikni aro be’eni gitaba.Giljao bak ra’ani an’chingko kaketo 
karam ong’ata, gisik ra’atpila Isolni kurachakanirangko aro an’chingna 
rabeaniko on’a toromi ong’anio.Bebe ra’anide saksan sikdikdik dakanio 
silroroja; uan manderang baksasa silroro namroroa.

Isolni dongpaaniko nangni  ka’saao parakatbo aro onkangbo gisikni gita 
dalroroanina, giljachi re’angbo.

KATCHINIKE PARAKATANI
Giljao angni bak ra’ani angni janggi tangao non-negotiable bak  ong’a.
Anga man’a ka’dongao giljachi re’a, chote nikna tarie dong’a Isolni aiao 
inmanpilgipa nikrongijagipa bilko Bilaksranggipa Jisuni Bimingo.Ame

PORAIDAPANI
Ibri 3:13

SAL 365-O SASTRO PORAINA RABEANI
Da’alo nangni Poraiani: Johan 20-21; Watata 1:1-2:13

BOLI ON’ANI CHIN

Sombar, November 17

1 Pitor 2:5
Uni gimin antangtangba tanggipa ro’ongrang gita gisikni nok rikako 
man’a, Rongtalgipa kamal ong’china, gisikni bolirangko on’nagipa 
Kristochi Isolni rachakgimin. 

Gisikni ganchi boli on’ani chin ong’a, je biap chongmotan maiba 
gamchataniko dona Isolko made ra’na gita.Niam Gitchamni 
somairango,ganchiko rika soe boli on’na gita olakiani, gisik pilani aro 
bi’aniko mesokani chin gita.Da’alo an’chingkon tanggipa boli ine agana( 
Rom 12:1)

Nangni olakiani, mitelpilskaani aro somaiko ra’e re’atani Isolni 
miksonganiko skang batatsoani Uni katongko il’lengata, ganchiko 
rikkani Isolni aganchakaniko draata.Nangni alturiri dong’aniko, 
gaoradeaniko,somaiko aro tangka paisani rebaani cholrangko ka’donge 
aganparakatenga mande ra’e on’kangachi. Daud Raja indine aganaha, 
“Anga angni Isol Jehovana maming damgrigipa on’aniko boli on’jawa.
(2Samuel 24:24).Chongmotgipa ganchide orto gnanggipa boli on’aniko 
dabia.

An’chingni salanti katta maniani, kema ka’na base ra’ani,dangdikani,on’ani 
uarangba similgipa chachat gita on’ani ong’a.An’chingba an’chingni 
be’eni bichitko  ganchio dona gita ong’enga.Pilak daka kamon aganbo, 
“Angni skaani ong’jachina, indiba Nangni skaasa ong’china”

KATCHINIKE PARAKATANI
Anga tanggipa boli gita janggi tangna nanga.aro anga ui’a Salgioni 
wa’alko angni grengo kamenga.Angni Isolna boli on’enggipa patianirang 
aro baririkanirang baksa rebapilgen.Isolko mitela.Amen

PORAIDAPANI
1Korinthi 3:16-17

SAL 365-O SASTRO PORAINA RABEANI
Da’alo nangni Poraiani: Watata 2:14-4:37

BEBERA’ANI KENAKO CHEA

Mongolbar, November 18

Philippi 4:13
Kristo angko bilakatgipao anga pilakon dakna ama.

Kenani ong’telaigipa ong’a, indiba bebe ra’anide aiao inmanpilgipa 
ong’rongijagipa ongska.Kenani anmagoka ong’ata indiba bebera’ani 
mikkangchi ga’ata.Janggi tangao maiba ongrongija obosta ong’on, 
an’ching bebera’aniko base ra’aa,kenako gele ong’ja indiba Isolo 
ka’dongbate jajrenganirangna bate (Isaiah 41:10) –o agana, “Kenabe, 
maina Anga nang baksan…Anga nangko bilakatgen aro nangko 
dakchakgen”. Bebera’ani bebe ra’aa Isolni dong’paaniko, bilko aro dakna 
amaniko.

Daud Goliathko bebera’achi mikkangchakaha.Gipinrang dildil ong’engon, 
Daud ka’dong’aha.Jisu bangbata changon indine agana, “Daken; 
mangmang bebera’aibo.” Bebera’ani kenako jripata maina uan Isolni 
kurachakanirango nengtaka, Kenani aganode “Indiba maibakai?” 
Bebera’ani aganskaa, “Maibakai ong’oba, Isol pangnan name dongkama!” 
Jensalo Pitor chiko ja’achi re’aha, bebera’anisa uko chio balboate 
rakkiaha; kenani uko napsrimataha.

Nangni  mikronko Jisuo donbo unon kenani nangko jakwatgen.Bebera’ani 
baria Isolni Kattako knaachi aro chanchibewalachi .Badita na’a Isolko 
ui’gen inditan nango kenani komigen!

KATCHINIKE PARAKATANI
Bebera’aniko anga agana,chanchia aro tanga.Kenani doktiknaba gnang, 
indiba anga bebera’ako aganchakna jakala.Maina anga ui’a Isol angna 
kenani gisiko on’jaha indiba bilko, ka’saako, aro gisik tomtomako Jisuni 
Bimingo!Amen

PORAIDAPANI
Joshua 1:9

SAL 365-O SASTRO PORAINA RABEANI
Da’alo nangni Poraiani: Watata 5:1-7:29

ON’ANI SALGIONI PATTIANIRANGKO 
KULIA

Butbar, November 19

Toeskia 19:17
Kangalna ka’sachake dakgipa Jehovana gro bota aro ua uni 
dakaniko una on’skagen.

On’ananide gisikni niam ong’a Isolni patianirangko kuliani chabi.(Luke 
6:38)-o, Jisu skiaha, “On’bo, unon na’simangna on’gen …” Jensalo 
an’ching jakgitele on’gen, unon an’ching antangtangko suakgipa 
patianiko rachakna biapko don’a.On’anide man’na mangmang on’ani 
ong’ja, indiba Isolni aganchakani gnang ka’sroke on’gipa katongna.
Jensalo Isolna on’ani nangni mongsonggipa bak ong’baa, dogarang 
nikrongijagipa aiao inmananio kulia aro nangko gital gadangona bariata.

Ua jarikgipa patianirang pangnande tangka paisa ong’jawa.Uan 
tomtomani, donsoani (provision),cholrang aro chelchakanirang gita 
rebana man’aia.Segri me’chikba je suki kapgniko on’aha Jisu namen uni 
on’aniko mikchabeaha maina ua antango dong’a gimiko on’aha.(Mark 
12:41-44)Isol on’ani kisango katongko gamchate ra’aa badita bang’e 
on’a man’a uana bate.On’ani an’chingko dingtangata chu’ongijaoniko 
suakaniona aro an’chingko gisik ra’ata uandake Isolko, chongmotan 
nangni kam (job) ba bank account ong’ja---an’chingni man’ani rebaani.
On’bo aro parakatbo nangni ka’dong’aniko Isolni donsoanina (provision) 

KATCHINIKE PARAKATANI
Angni kaket ong’e on’ani Isolko mande ra’aa aro ong’katata gisikni gita 
patianirangko angni janggi tangao.Angni on’ani mamingsaloba indin 
gimaja indiba uan investmentsa.Anga jringjrotni aro a’gilsakni on’pilako 
ra’gen (harvest) Jisuni Bimingo!Amen

PORAIDAPANI
2 Korinthi 9:6-7

SAL 365-O SASTRO PORAINA RABEANI
Da’alo nangni Poraiani: Watata 7:30-9:22

A’SENGANI ALTUA

Brist ibar, November 20

Johan 6:2
Aro jinma bangbea Uko jarikpaaha,maina sagiparango Uni daka aiao 
inamanpilgipa chinrangko uamang nikaha.

Jechiba Jisu re’angbo,an’sengatani Uko jarikaha.An’sengatani basakoba 
ba maiba salosan ong’ja; uan Uni ministryni katong ong’a.(Mati 4:23) 
aganaha aro Jisu Galilini pilak biaprango reroroe manderangna gisepo 
pilak sa biatirangko an’sengataha.Aro iarang pilakan bilko dakmesokna 
mangmangsan ong’ja indiba Isolni ka’sae dakaniko parapeanisa ong’a.
Jisu kanarangni mikronko kuliaha,sigiminrangko tangchataha aro 
bangbea jinmarangko an’sengataha.Uni daka aiao inmanani chinrang uan 
ka’sachake dakani kamrangsa ong’a, mesokenga Isol namen ningtubee 
simsaka mande jatni duk saknaani gimin.

Uni ka’sachakanichi (grace), Isol Uni an’sengatani bilko an’chingo on’aha.
Ia ministry-o,an’ching nikaha chansokpilgija aiao inmanpilgipa chinrangko.
An’sengatani namen altua jensalo bebe ra’achi Jisu ni Bimingo dakgen!

Mechik jean an’chi joke sachim Jisuni bara ko dangtapahaon rangsan 
an’sengaha.Uni golpo an’chingko gisik ra’ata uandake jensalo bebe ra’achi 
sokatgen Isol aganchaka.Jisu mamingsaloba darangkoba indin watpilatja 
jean bebe ra’e reba’aha.(Ibri 13:8) –o parakaha Jisu Kristo mejalo,da’alo 
aro jringjrotnan apsan (uan uan).Skango Ua maiko dakachim, da’aloba Ua 
uko dakuenga.

KATCHINIKE PARAKATANI
Anga agana aro ge’eta da’alo uandake angni pilak sadikarang angni 
janggioni gimangaha. Isolni de ong’e, angni be’en Gisik Rongtalgipani 
dongram nokdring ong’a; uni gimin anga jechaka sabiatiko! Amen

PORAIDAPANI
Mati 14:14

SAL 365-O SASTRO PORAINA RABEANI
Da’alo nangni Poraiani: Watata 9:23-11:30

DALBATSRANGGIPA GE’ETANI

Skubar, November 21

Toeskia 10:12
Mitchianira jegrikaniko ong’katata:indiba ka’sara pilak paprangko 
pindapa

Jensalo badia ge’etani dalbatsranggipa ong’a ine sing’on,Jisu 
aganchakaha, Nangni 	 Gitel Isolna ….aro nangni noksulna 
antangna gitan ka’saabo (Mati 22:37-39).Ka’saanide Gisikchi ui’ani 
(feeling) mangmangsan ong’ja; uan ge’etanisa.Ka’sara maming 
namgijako ong’atja.Ka’sara biapko (atmosphere) dingtangata aro 
tomtomako, an’sengataniko aro kucholsan ong’aniko ra’aba ia chugimik 
bakdakan gapgipa a’gilsako.

Jisu ka’saako skia mangmangsan ong’ja, ua tangaba tangaha.
Chisoloba,Ua bi’aha, Apa,uamangko kema ka’bo.Ua mitchianina 
ka’sachi aganchakaha aro an’chingkoba apsankon dakchina okamaha.
Kristoni ka’sara chakchike, ka’sae dake,tarake ka’onangja,aro namgijako 
chanja.Ka’sara japangogipa,ong’rongana bate batgipa aro uan Isoloni 
mangmangsan re’baa

Gisik Rongtalgipa an’chingko ka’saana amata an’chingna amana 
bate.Uni ka’sara an’chingni ong’telaigipa bewal.Hai ua ka’sako nangni 
janggio, nokdango,bi’a ka’anio, business-o,aro relationshipo nikchina.
Ka’sara joksuakchina ia bilsi Sildeng Chotani Bilsio!

KATCHINIKE PARAKATANI
Anga mitchiani kosako ka’sako basea.Jensalo anga ka’sao re’gen, 
anga Isolni katongko nikatpangpila,Uni miksong’ako chusokata aro 
Dalbatgipa Ka’sara ango tanga,Isol Antangan! Amen

PORAIDAPANI
1 Peter 4:8

SAL 365-O SASTRO PORAINA RABEANI
Da’alo nangni Poraiani: Watata 12-13

BI’ANI KATNAPRAM BIAP

Sonibar, November 22

Kolosi 4:2
Bi’ako dontongija bi’angkubo,aro mikrake apsan mitela gnang 
uanon dongbo.

Janggi tangani gela am’gijagipa mikka balwako , gisikni 
(emotional),be’enni aro janggi silchini gita (spiritual) gita ra’baa.Indiba 
bi’ani katnapram ong’a jeon an’ching dongchakani biap aro bil ong’a.
Isol an’chingni katnapram aro dongchakani,duk ong’an salo maninggipa 
dakchakani (Gitrang 46:1) Bi’achi, an’ching Isolni dongramona napa aro 
tomtomaniko rachaka jekon ia a’gilsak on’na man’ja.Jensalo kenani 
dubigen, bi’ani katongko ka’sinata.Jensalo jajaani sason ka’gen, bi’ani 
rongtalaniko ra’baa.Gitrangko segipa parakataha, “Jensalo angni 
katong dubia,angna bate chubatgipa rong’brakona angko dilbo (Gitrang 
61:2) Ua Rongbrakan Kristo ong’a aro bi’anira Uona ka’dongan baksa 
dilangani rama ong’a.

Jensalo janggi tangao ta’rakgipa mikka balwachi  mandapgen, bi’ani 
an’chingko dilanga Jean sagalko tomtomatgipaona.Nangni pilak 
sinteako Uni kosako gatbo maina Ua nangni gimin simsaka.Kenao 
dongkamnabe, bi’ani katnapramona katnapo.Uan kumisichi aganani 
sambaosan ong’aia.

KATCHINIKE PARAKATANI
Anga bi’gen, ma’sie bi’anide Isolni protocol nangna skang resogipa, pilak 
a’chu rangko tik ka’e tarisamsogipa angni cheanina.Anga mamingsaloba 
watgaljawa bi’na gita, anga chegen Jisuni Bimingo! Amen.

PORAIDAPANI
Ephesis 6:18

SAL 365-O SASTRO PORAINA RABEANI
Da’alo nangni Poraiani: Watata 14:1-16:10

AN’CHINGNI DAKNA NANGANI KAM 
(Assignment)

Robibar,November 23

www.goodnewsdailydevotional.com

Gitrang 96:3
Jatrangni gisepo Uni rasongko aro pilak manderangni gisepo Uni 
aiao inmanani kamrangko aganprakatbo.

Jisuni bonkame ui’atani uan ku’patiani ong’ja indiba 
ge’etanisa,Dalbatsranggipa ge’etani, “Re’angbo aro pilak 
jatrangko sninggiparang dakebo...”Ia Isolni nangchongmotgipa 
ge’etani Watatarangna,Katchinikgiparangna,Pamongrangna,skie 
on’giparangna,aganprakgiparangnasan ong’ja; uan pilak bebe ra’gipa 
Kristian sakantinan ong’a jean Jisuko Gitel ine okama.Ia dalbatsranggipa 
ge’etani an’chingni bebe ra’anina miksonganiko on’a.An’chingko giljao 
a’songe dong’na mangmang jokatjaha indiba gimagiparangona sokatnasa 
(Mark 16:15).Nama Katta de namgipa kupatianiko on’aigipasan ong’ja uan 
Janggirangko dingtangatgipa Nama Katta Isolni Ka’sachakanisa (Grace).

Janggirangko amani miksongchongmotaniko nanga.Uan bangbatan 
changon biapko nanga agangrikachi, relationshipchi,aro salanti janggi 
tanganichi,Jisu manderangko chiakolo grongaha, nokrango aro ramarango 
pangnan sokatgipa pangnan ka’sagipa.Jisu kurachakaha, “Anga nang 
baksa pangnan dong’a” Uni dongpaani an’chingni katta ra’aniko bil 
ganata.Gisik Rongtalgipa katongko taria,ka’donganiko on’a,aro Isolni 
Kattako chongmot bebe ine sakki on’a.Na’a saksan ong’ja, Janggirangko 
amkame dongbo.

KATCHINIKE PARAKATANI
Janggirangko amanide boja ong’ja indiba dakna on’gimin namgipa 
cholsa angna.Anga Isol baksa ka’rimgipa ong’a janggirangko jokatanio 
andalaoniko Uni aiao inmangipa Salgini Songnokni tengaona, Anga 
saksan ong’ja;Anga janggirangko amenga Jisu baksa! Hallelujah! Amen

PORAIDAPANI
1 Serikani 16:24

SAL 365-O SASTRO PORAINA RABEANI
Da’alo nangni Poraiani: Watata 16:11-18:28

KATTA MANIANI JAPANG 

Sombar,November 24

Gitrang 25:10
Jehovani pilak ramarang ka’sae dakani aro bebeni ong’a jean Uni 
songgigrikaniko aro Uni sakkirangko manigiparangna.

Bangarangan Isol baksa chagronge nikna skaa,indiba bangijasan 
katta manina gong’aia jensalo dakto ka’toja.Indioba, uan chugimik 
Uni Bilna pakwataniko parapeanisan ong’a.Katta manianisa dogachol 
ong’a Isolni chugimik ong’aniko chatote nikani.Isolni Kattako kna 
mangmangachi chu’ongja.Na’a biteko man’na skode, na’a unon 
tangnaba nanggen,Katta maniani Isolni parapeaniko kuliani chabi ong’a.
Abraham Isolko katta maniaha Isaacko boli on’achi aro mes bi’sako 
man’aha buring chatbeaoniko gitalgipa parapeani baksa chongmotan 
Isol aldugipaba  on’gipa! Ong’a ine (provider)

Katta maniani ramram ong’aoniko aiao inmanpilgipa ong’ronggijako 
ong’ata.Pitor Jisuni aganako katta maniaha uni cheko galataina gita 
aro aiao inmanpilgipa chinchi dake man’aniko rachaka natoko rim’aha.
Isol an’chingko gronga an’chingni ka’dongani gadango.Jegita ramako 
rongtale nikjaoba, katta maniani tiktak biapo donata an’chingko Isolko 
grongrikanina.Isolna ui’aniko nang’ja,Ua ka’donganikosa (trust) nanga.
Jensalo na’a katta manianiko regen nangna Isolni chelchakani,donsoani 
(provision) aro miksonganiko na’a chatote nikgen.Katta manianiko gisik 
nange ra’bo, uan patianirangko ong’katate on’a.

 KATCHINIKE PARAKATANI
Anga Isolko chugimik chatote nikgen; anga Isolko kaket ong’e manigen.
Angni Uni Kattako maniachi,Isolni angna doga oanirangko  apalbee 
chatote nikgen.Isolna Rasong ong’china!Amen

PORAIDAPANI
Reongkata 19:5

SAL 365-O SASTRO PORAINA RABEANI
Da’alo nangni Poraiani: Watata 19-20

TOMTOMA ARO KA’DONGANI ISOLO

Mongolbar, November 25

Mati 7:24-25
Ia Angni Kattarangko knae dakgipa sakantian ro’ongni kosako 
nokrikgipa mandesal gita ong’ggen…uan ga’akjawa maina uni 
pangchakaniko ro’ongni kosako rikmanaha.

Isolni Kattao ka’dongani ong’rongijagipa aiao inmanpilgipa tomtomani 
aro moatna amgijagipa ka’donganiko ra’baa.Anga somairangna nikenga 
aro nikangkuenga,Uni kurachakanirang killa ong’a an’chingni katong 
aro gisikrango rangitik a’sel ong’ani somairango.Tomtomani jokanga 
jensalo an’ching bebera’aniko basee ra’aa Isol maiko agana an’chingni 
nikani aro be’eni ui’ani kosako.Jensalo kenani malambagen Isolni Katta 
an’chingko ka’dongataia chongmotan “Kenabe” ine ian ka’dimeatani 
katta mangmangsan ong’ja, uan Isolni jamin chakanisa chusokani aro 
cheanina.Uni Kattao ka’dongbo aro nangni bebera’ako dalrorona on’bo.

Ka’dongani rebaa Isolni Kattako ui’anichi aro mamingsaloba indin 
ongramaija.Isol aganahaode Ua dakchongmotgen.Jisu Kattako jakalaha 
bobilrangko jripatna.Apsandake, jensalo an’ching Kattao chadenggen 
an’ching jajaanirang, ka’dongijanirangko aro tolpinikaniko chena ama.
Isolni Kattan nangni karam ong’china pilak mikka balwa tarakbeani 
somaio. 

KATCHINIKE PARAKATANI
Anga Isolni Kattako agana, Anga Uon bebera’aa, anga Uon tanga 
aro Uan ango suakpile dong’a!Angni katong Isolni dingtangijagipa 
kaket ong’anio karam ong’a; unigimin, ango moatna amgijagipa aro 
ka’dongani gnang!Amen

PORAIDAPANI
Ephesis 6:17

SAL 365-O SASTRO PORAINA RABEANI
Da’alo nangni Poraiani: Watata 21:1-23:25

OLAKIA NANGNI NIKANIKO DING-
TANGATA

Butbar, November 26

Gitrang 66:4
Isolko olakibo a’gilsak gimik,aro Una ring’bo; Uni Bimingna uamang 
ring’china.Selah

Olakia an’chingni gisik on’aniko dingtang ong’ata chongmotan a’gilsakchi 
tikkelaoni Salgini kaket ong’aniona.Jensalo janggi tangao mripatako 
man’a nikgen, uan an’chingko gisik ra’ata Isolni Raja ong’aniko aro 
namaniko.Paul aro Silas, dokako aro patoko chipako manahaoba,Isolna 
gitrangko ring’aha aro bi’aha.Uamangni olakiani Isolni aganchakanina 
draatako man’aha; unon banggriachi uamangni sildengrangko 
chotomataha aro patok nokni dogarangko kuliaha. Olakianide patianiko 
rachakna mangmang ong’ja; indiba uan ka’donganiko parakatanisa ong’a 
nengnikani somairango.Uan nengnikanirangko gela ong’ja indiba uan 
uarangko namatpiltaia Isolo Ua sawa ong’a Uni teng’suao.

Jensalo olakiachi an’chingni mikronrangko nichaogen, an’ching 
nengnikanirangni dalaniko dontonga aro Isolni dalaniko dalatna 
abachengskaa.Olakiani an’chingni gisik on’aniko dakataia an’chingni 
chongmotgipa man’ninggipa dakchakaniona(Gitrang 121:1-2) aro 
uan mingni chongmotan kosakni biap aro an’ching ningni dongramko 
dingtang ong’ata.Uandake an’ching Isolni rasongko nikgiparang, anching 
Uni Bimang gita dakatako man’a aro uan music-ni somaisan ong’ja indiba 
uan janggini dingtang ong’anirangko chagronganisa ong’a!

KATCHINIKE PARAKATANI
Anga gital kari (season) nabaniko parakata Isolko angni olakiengon.
Anga Isolko olakiengon  angni gisik gital dakatako man’a angni katongko 
srongatpila aro anga angni janggi silchiko (soul) gisik ra’atpila chongmotan 
Isol da’oba singhasonon ong’a! Amen.

PORAIDAPANI
Gitang 117:1

SAL 365-O SASTRO PORAINA RABEANI
Da’alo nangni Poraiani: Watata 23:26-27:8

ISOLNI MIKSONGANI CHEA

Brist ibar,November 27

1 Korinthi 1:8
Ua na’simangko chonkamaona kingking bilakatgen, matnanga gri 
ong’na gita an’chingni Gitel Jisu Kristoni salona.

Janggi tanganide chugimik bikpil chupil ong’ani dong’a, indiba Isolni 
miksongani pangnan dongkama (Toeskia 19:21).Isol nangna maiko 
don’soaha (ordain) uko mandechi,dakgualanichi aro obostarangchi  
dongtongatna amja.Uni miksongani kari (season) antinin kildingrika 
patianirang aro dakgrikanirang mingnion.Joshepni songreanio a’koloni 
aro rajani nokona nikanio namen gomal gondokol indiba Isolni 
miksongani chusokaha a’songko naljokatna.

Miksongani orto nengnikanirang gri dake janggi tangani ong’ja; indiba 
uni miksongani namen mangsongchotgipa ong’anisa.Isol pilakon jakala, 
rabeanirangoni kingking, Uni mangsongako chusokatna nango.Jensalo 
na’a antangko gimae aro jamanchake nikgen, gisik ra’bo Isol nangko 
gualkuja Uni miksonganio.Ua jean nama kamko abachengatgipa nango 
Uan nangko chusokatgen (Philippi 1:6).Isolko skelatnabe; Uni somai 
chusokgipa ong’a.Uni miksongani nangni janggi tanganina, business-
na,nokdangna, aro tangka paisarangna Salgio mohor su’man’aha; aro 
uan chongmot ong’chongmotgen!.

 KATCHINIKE PARAKATANI
Anga ui’a angni Isol am’gipa ong’a.Anga Uni dakna amani bilrango 
ka’donga angni da’o aro mikkangchi janggi tanganiko jamin chakna.
Anga chusokaniko nika, aro anga re’gen angni miksong’aniona 
bonkamgipa cheani ong’e! Hallelujah

PORAIDAPANI
1 Thessa 5:24

SAL 365-O SASTRO PORAINA RABEANI
Da’alo nangni Poraiani: Watata 27:9-28:31; Rom 1:1-15

NANGNI GITCHMNA BATE DALBATA 

Skubar, November 28

www.goodnewsdailydevotional.com

Gitrang 103:12
Salaram maikai saliramoni chela, indita chelbeaona Isol an’chingni 
niam pe’anirangko an’chingoniko chelataha.

Gitcham janggi tanganio badita na’a begimin ong’ahaoba, Isolni 
ka’sachakani (grace) gital abachengtaianiko on’a. “Saoba Kristoo 
dongode, ua gital dakgimin ong’a: Gitchamrang re’angaha,aro da’o 
gitalsajok!” (2Korinthi 5:17) Grace-sa iako ong’atna ama.Nangni itihas 
nangko kragija dakatna man’ja; grace nangni golpoko setaia.Paul-ni 
janggi tanganian sakki ong’a.Changsao ua Kristianrangko a’rikgipa 
ong’achim, indiba ua Grace-ko chagronga’aha Damascusni ramao aro 
Isolni bilakbegipa jakalani medik ong’baaskaaha.

Grace andalaona sokanga seng’aniko ra’baana,aro uan  papko ui’na 
jechaka ong’ja; indiba papna dam gamasa (Rom 3:24) Maming dalbea 
papba gri, maming ningtubea chusokgijani gri ba maming sikkimna 
nangani baljrimja Grace-ni ganggopna am’gijani.

Isolni Grace bilding bildang ong’aniko sakkiona aro chusokgijaoniko 
ka’dongani biapona bikpilata.Jensalo na’a Isolni grace-ko ra’chakgen 
unode nangko nangni dakgimin paprangchi mesoke on’jaha indiba Uasa 
(grace) nangna dakskaaha.Gitchamko re’angna watbo aro jakgitelaniko 
salbakbo ia bilsi Sildeng Chotani bilsio!

KATCHINIKE PARAKATANI
Anga ka’donge parakata Grace angna rongtalgipa slate aro rasongarigipa 
future-ko on’a
Hallelujah 

PORAIDAPANI
Ibri 4:16

SAL 365-O SASTRO PORAINA RABEANI
Da’alo nangni Poraiani: Rom 1:16-5:11

PAMONG (Dominion) ONG’ANI ISOLNI 
NANGCHONGMOTGIPA GE’ETANI

Sonibar, November 29

www.goodnewsdailydevotional.com

Parapea 5:10 (NIV)
Aro Na’a uamangko chingni Isolna dangdike on’na songnok aro 
kamalrang dakaha aro uamang a’gilsako sason ka’gen 

Pamong (Dominion) ong’ani mandeni ong’atchenga (invention) ong’ja; 
uan Isolni kam ka’na on’gipasa.Abachenga 1:28)-o Isol Adam aro Hobako 
patiaha, agane, “Pamong ong’bo” Uan ku’patie on’a ong’ja indiba 
ge’etanisa Dakgipa Isolni. Pamong ong’na miksong’ani sason ka’na, 
chusokatna (manage) aro redilna ong’a.Uan manderangko salna amani 
bil, rikkani,aro a’gilsako dingtangatna amani bilsa.Uan Isolni ong’telaigipa 
bewalko nango dangdike on’timgipa ong’e don’anisa a’gilsako.Janggi 
tangbo ka’dongchakna man’gipa saksa ong’e Isolni pamong ong’ani 
baksa.

Pamong ong’ani antangna mangmang mandapanina ong’ja indiba 
Salgini Songnokni skang mandapsoanirangnasa ong’a.Isol an’chingo 
man’na ka’dongsoa ka’saao sason ka’aniko,toromi ong’aona dilaniko 
aro authority baksa dangdike on’aniko (Gitran 8:6).Business-o ong’ja 
maina,poraianio ong’ja maina, ministry-o ong’ja maina ba nokdango 
nangko redilna gita okamaha.Nangko bringimin ong’na dakjaha indiba 
chakatna aro gipinrangko ra’donasa dakaha 
Jedakode Isolni rasongko nikatna man’gen a’gilsak gimiko!

KATCHINIKE PARAKATANI
Angade bilgrigipa ong’ja; angade to nong’ako man’aha sason ka’na.Angni 
gisik,jakrang aro kattarang rabita manderangko salna.Angni dongpaani 
ge’etaniko, gasuaniko,aro dingtanganiko ra’baa.Uni gimin, anga ka’donge 
agana,Salgi angko jamin chakako ui’e pamong ong’na angni a’gilsako 
Bilaksranggipa Jisuni Bimingo!Amen

PORAIDAPANI
1 Pitor 2:9

SAL 365-O SASTRO PORAINA RABEANI
Da’alo nangni Poraiani: Rom 5:12-8:25

CHONKAMANI CHINRANG

Robibar,November 30

2 Timothy 3:1
Indiba iakoba ui’bo, bon’kamani salrango kenjagokatanirang 
sokbagen

Jisu an’chingna bonkamani chinrangko on’aha tarisona gita.
(Mati 24:6-8)-o Ua aganaha dakgrikanirang,akal karap 
ong’anirang,banggrianirang,aro tol’a katchinikgiparang,bi’sa anpakani 
saknaa gita chinrangko ong’atani somai.(2Timothy 3:1-5)- o talataha, 
gisik grianirang (moral decay) baririkrikgen ine chongmotan: antangnasan 
chanchiaigipa,gaoradegipa,katta manigijagipa aro rongtalgijagipa,uarang 
da’alo sakki ong’engaha.Indioba,kenjagoknabe; ia chinrang an’chingko 
gisik ra’atengasa gisikni gita simsake dong’aniko aro Isolo jadil su’aniko.

(Mati 24:14) an’chingko ka’dongata gomal gondokolrangni jatchio,Isolni 
Songnokni Nama Katta ko aganpraken dong’gen.Kristian ong’e an’ching 
karam ong’e dong’na Sastroo baksa, bi’ao watgalgija aro sakki on’ao 
ka’dong’e.

Chinrangna ken’nabe, uarang nangni bebera’aniko wa’alchaatchina. 
Uarang an’chingko gisik ra’atenga somai namen bakandikjok aro 
janggirangona sokangna nang’aha.Chinrangde chonkamani ong’ja; 
indiba uarang mesoksoengasa an’chingni Jokatgipa rasongo 
rebapilani aro jringjrotni rasongni abachengani kaket bebe chongmot 
bebera’giparangna, uni gimin katchaabo ia bilsio Sildeng Chotani Bilsio!

KATCHINIKE PARAKATANI
Anga simsaka, mikraka,tarisoa aro bilongen kusi ong’soa maina anga 
ui’a angko Jokatgipa Tanga.Anga tarisoaha skanggipa walkuon rimdoako 
man’na rapture-o!Hallelujaj!

PORAIDAPANI
2 Pitor 3:3 

SAL 365-O SASTRO PORAINA RABEANI
Da’alo nangni Poraiani: Rom 8:26-11:24

S.A.D (Seasonal Affective Disorder) 
ONG’NABE

Sombar, December 1

Johan 14:26
Indiba Kadimeatgipa,chongmotan Gisik Rongtalgipa, jekon Pagipa 
angni bimingo watatgen, Uan na’simangna pilakon skigen,aro 
pilakon na’simangko gisik ra’atgen, je jerangko Anga na’simangna 
aganahachim.

Poraie nigiparangni mesokani gita saksan sikdikdik ong’e nikani aro 
namen baljrimgipa duk ong’ani (depression) bangbata changon bilsini 
bonkamgipa jao ong’rongbata ine ui’aha! Psychologist ni amsandie 
man’ani gita uan karirangni (season) dingtang ong’arangni a’sel 
tongtong gisikni name dong’aniko (mental well-being) millions ni 
manderangko a’selo ga’akata a’gilsak gimiko, aro ua obosta ong’anikon 
Seasonal Affective Disorder (S.A.D) ine minga.Isolni De ong’e na’a 
mamingkoba ia a’gilsako nangko ge’etimna on’na man’jawa nangni 
ku’si aro katchaaniko Gitelo!

Sikdikdik ong’ani ba ripeng griani uamangnasan ong’a jerang (gift) 
on’aniko ui’ja chongmotan ua on’aniko (gift) uamangna indin on’ahachim 
jensalo uamang Kristoko rachaka intal.Na’a ripeng dong’a Gisik 
Rongtalgipao; Uan an’chingko kadimeatgipa aro chadengchakpagipa.
Isol nangna nambatsranggipa redilgipako on’aha janggini abri a’chuo, 
unbaksa ripeng mangmangsan ong’aija Indiba Ua jean nangko bilakata 
nangni nangani somaio

KATCHINIKE PARAKATANI
Anga pangnaba saksan ong’jawa! Anga ripeng dong’a Gisik 
Rongtalgipao.Uan angko kadimeata angni nangao.Mamingba 
mamingdakeba angko dakchaka gri watjawa! Amen

PORAIDAPANI
1 Korinthi 6:19

SAL 365-O SASTRO PORAINA RABEANI
Da’alo nangni Poraiani: Rom 11:25-15:33

CHEVRON DO’ONI ONG’BAANI

Mongolbar, December 2

Luke 22:32 (NIV)
Indiba Anga nangna bi’aha Simon jedakode nangni bebera’a 
ga’akjana gita.Aro jensalo na’a pilbapilon nangni jongadarangko 
mangrakatbo

Bangbate biap apjitgipa do’orang jekai,rajahasrang, do’geprang aro 
chinahasrang (swan) bangbata changon V –ni ba chevron bimango 
ong’ate bil’a.Jakrang (flock) ong’ate bil’ani miksong’ani bilko gangrikani 
aro balwako chu’ongrikatna namdapatani (aerodynamic) ong’a.
Ia V- ni bimango bilani do’orangko bangbate bilna amaniko chu’sokata 
bilengmitingo.Isolni Songnokoba, apsan miksongani baksa il’lengachi 
aro mangsongachi nangni jongrang aro norang baksa Gitelo a’aako 
gama nambatsranggipa bilani (flight) ramako ong’atna amgnigipao!

Sastroo an’chingna mesoka chongmotan an’ching Isolni dedrang 
ong’a, an’ching Kristoni be’enko mangrakata saksa sakgipinko bi’achi 
dakchakgrike.Jedake dodrang bilko jakala kucholsan ong’anina rakgipa 
balwako rasotna.Kucholsan ong’ggipa mondoli darangchiba amako 
manigijagipa ong’a bobilrangni rakbee nosto ong’atna chadrapanioba.
Da’alo, Isolni dedrangko mangrakatna basee ra’bo bi’ao aro nibo 
namgipa bite nanganiko nikgen na’a antangna janggi tangao.

KATCHINIKE PARAKATANI
Anga angni jong norangko mangrakata angni katchinike agananio!Anga 
janggi tangjawa Kristoni be’enko be’ate ba bobilrangni kenbegnigipa 
chadrapanina watgale.Kucholsan ong’ani angni mandapani ong’a! 
Amen

PORAIDAPANI
1 Korinthi 1:10

SAL 365-O SASTRO PORAINA RABEANI
Da’alo nangni Poraiani: Rom 16; 1 Korinthi 1:1-4:13

CLASS KAMRANGO (Session) 
DONG’A

Butbar,December 3

1 Pitor 2:2
Atchigital bi’sarang gita bringija gisikni dudna kapakbo jedakode 
na’simang	  uachi dalrorona man’gen 

Somairabo nangni skulni sal somairangko gisik ra’atpiltaina,bilsi anti 
na’a bilsisako matchotatenga, Na’a antangko ui’enikenga chongmotan 
ui’ani protchongona sokaha gita, indiba uan nangko gital gadangona 
rimchaksoasan ong’aia.Kristianrango bang’a nengnikanirangde 
uandaken  ong’a chongmotan uamang a’dita ui’ani gadangona 
sokdoahaon uamang nangchongmotgipa somaiko on’a aro Isol baksa 
ningtubate ui’aniona re’angna jechaka,gisik brigijani kamko dake 
mesoka.

Watata Pitor an’chingna agana jedake bi’sa atchigital bringija duko 
dalroroanina aro tangbanganina nang’a, Isolni de ong’e, na’simangba 
Isolni Kattana dudna gita okkribo.Jedake dud grengrangko mangrakata 
aro atchigital bi’sana mangrakaniko on’a,Isolni Katta nangkoba 
mangrakata, nangko bilake chadengna bilko on’a bobilrangni 
chadrapengon.Somai on’e Rongtalgipa Sastroko poraibo,nangni gisik 
aro janggi silchiko baridaprorona on’bo!.

KATCHINIKE PARAKATANI
Anga chugimik tariako man’aha Isolni chongmotgipa Kattao,aro uni 
ortode diabolni rebagniko ketchio donatna ango bil amani dong’a! Anga 
da’alo cheenga! Amen

PORAIDAPANI
2 Pitor 2:8

SAL 365-O SASTRO PORAINA RABEANI
Da’alo nangni Poraiani:1Korinthi 4:14-7:40

MENU-O MAIA

Brist ibar,December 4

Gitrang 23:5
Na’a angna cha’aniko sachia angni bobilrangni mikkango.Aro Na’a 
angni skoo to nonga aro angni ringchakani joksuakpila.

Ramram masisretgipa Kristianrangni gisepo uan bamatani (humility 
)  inon kangal cha’asiao aro chu’ongijao janggi tangani ine miksonga.
Indake ong’genchimoba,Isolni nangni chusokaniko nangnika!.
Sastrode janggi tangna mangmang ge’etgipa ong’ja indiba uan sakki 
on’gimin niamrangsa jeon chongmotgipa sakkina jamin chaka nangni 
chusokanina.Ia kaket ong’aniko Isolni Kattao jakalanichi, na’a bilko 
man’asan ong’aija bobilko amna indiba silroro namroroaniba ong’a 
uamangni mikkango!.

Da’alni Sastroo rongtalgipa noksako sale mesoka: Isol table-ko sachia 
nangna nangni bobilrangni mikkango! Aro ua menu-o chusokgipa 
tomtomani,katchaani,suakpilani,aro dosigri inaniba ong’a.Isolni 
table-ode tongtang tongtang sachiachi gapatasan ong’ja indiba uan 
suakpilgipa alanisa Grace baksa! Aro uoni nambatsranggipa bakde? 
Isol nangna tariaha uamangni mikkango chongmotan jerangan nangni 
ga’akaniko nikna ka’dongsoengachim! Nangko cheanina ong’ataha; 
mamingchiba nangni gamchataniko komiatna on’nabe Isolni skangan 
nangna dongsogiminko!

KATCHINIKE PARAKATANI
Isol angna table-ko sachiaha angko ka’dongijagiparangni mikkango.
Grace, katchaani, aro man’e cha’ani menu-o ong’a; ango mamingnaba 
chu’ongijani dong’ja! Anga Kristoo chegipa ong’a! Amen.

PORAIDAPANI
Johan 10:10

SAL 365-O SASTRO PORAINA RABEANI
Da’alo nangni Poraiani: 1 Korinthi 8:1-12:11

KNANA RAKKANI

Skubar,December 5

Johan 10:27
Angni mes angni kurangko knara,aro Anga uamangko ma’sia, aro 
uamang Angko paprika:

Beben Isol antangni dedrang baksa pangnan golpogrikna 
sandianiko a’gilsak gimikchin ong’sasipile rachaktoka,gimikdakgipa 
denomination,jat aro bilsirangba, banga Kristianrangan uamangni 
janggi tanga gimik Isol baksa agangrika gri janggi tangtoka.Uni ortode 
Sastroara miksongani chanchichipaniko ranta ka’agri jriatengama? 
Indake ong’na amani rama gri? Anga talatgen

Audiology-o kurangko knana tarigimin bosturang chongmotan jerang 
knana nengnika aro nagok ong’a uamangna dakchakani ong’a.
Ia bostuko microphone-o jakala samtangtangni kurangko salrike 
rakkina,amplifier ong’a uarangko kam ong’atna aro speaker (receiver) 
ong’ata namgipa kurangko knaatna nangni nachilo.

Nagok mandeba kurangrangchi dongdulako man’a uamangna knaatani 
bostuko (hearing aids) nanga nachilo gamatna aro uarangko knaatna.
Apsandake, Isol pangnan aganenga, na’a mangmang Uni Kattako 
name knaatna on’bo nangni nachilo aro gisiko (spirit) Uko rongtale 
knana gita on’bo! Isolni Kattao ningtubate sripangbo aro nangni gisiko 
matsramgipa ong’atbo jedakode Isolni kurangko bangbate rachaksona 
man’gen.

KATCHINIKE PARAKATANI
Angni Isol da’aloba agankuenga! Anga angni nachilko name knana taria 
Isolko Uni Kattako jakalachi.Anga mamingsaloba ga’akjawa! Amen

PORAIDAPANI
Mati 13:15

SAL 365-O SASTRO PORAINA RABEANI
Da’alo nangni Poraiani: 1 Korinthi 12:12-15:28

KATTANI MANDE

Sonibar, December 6

Ephesis 6:17
Aro jokani tupi aro Gisikni tonual chongmotan Isolni Kattako ra’bo.

Tonualchi dakgrikna changa sapani a’gilsako namen simsake aro tiktak 
rakkiani discipline, made ra’ani aro mande ra’ako mesokani ong’a 
millennium bilsirangna kingking.Jensalo Paul, Ephesis mondolirangna 
seengachim, Isolni Kattako Gisikni tonual ine pakwataha, ua uni tiktak 
ong’aniko bilko, aro miksongchongmotaniko matalate on’aha.Aro 
ian namen chongmotgipa gisikni kaket ong’aniko parapeani ong’a.
Banga da’alo nangni nengnikenggipa chagronganirang chakatanide 
nangni Isolni Kattako silchidare gita diabolni kosako aro uni bilrangni 
chadrapani kosako wiljaengani giminsa ong’bata

Sastrode didianiko on’gipa ramram kattarang lekka paltako see 
dolromrome bigilo donggipana ba name man’chan bata, uarang diabolko 
nisiatani bilrangko rabita.Na’a jedakgipa diabolni chadrapanikoba 
tongtangatna  man’gen tiktak ong’e aro apsan onggrikate.

Isolni de ong’e, na’a somaiko on’kangbo Isolni Kattako jakalange 
aro dalroroangna nangni disciplineko nokgipa ong’atna; NA’ADE 
KATTANIMANDESA!

KATCHINIKE PARAKATANI
Anga KATTANIMANDE ong’a! Anga Isolni Kattako ang baksa rabita 
dakgrikaniona.
Ango bil dong’a diabolni mangsongarangko densotna! Anga batgija aro 
komigija tiktak Isolni Kattako jakalgen da’alo! Amen

PORAIDAPANI
Ibri 4:12

SAL 365-O SASTRO PORAINA RABEANI
Da’alo nangni Poraiani: 1 Korinthi 15:29-16:24; 2Korinthi 1-2

GADOCHAKRAM CHOLGUGA

Robibar, December 7

www.goodnewsdailydevotional.com

Mati 25:1-14
Aro Salgini Songnok metra sakchikking antangni tochriko so’e 
chawariko nikchaksona re’sogipa gita chacha ong’gen.Uamangoni sak 
bongade gokachim aro sak bongade mandesalchim.Jensalo gokarang 
uamangni tochriko ra’eba,chakkio toko ra’jaha, indiba mandesal 
metrarang tochrio antangtangna tokoba rachakanirango ra’aha.

Kristianrang bangbatan aganronga skanggipa rimdoani flight-o chingaban 
ong’ggen rapture-o ine
Indake ong’genchimoba, bangijasan chanchigiparang dong’a flight-ko 
gimatna man’ani gimin de
Angko talatna on’bo.Jensalo bilengon, na’a ticket-ko brea dongsogimin 
somaina indiba na’a gadochakram dogacholona somai gita sokjaode, na’ade 
namen kenbegnigipa obostako ra’enga flightko gimatanina.Apsandake, 
“skanggipa flight-ko” (first flight) gimatanira jringjrotna a’sel ong’atani 
biterangko ra’baa.

Ia toe agananio, Gitel Jisu maekate mesokatenga gisikni gita tarisona 
nanganiko, metrarangchi chin dake uamangni basee ra’anio chakkio toko 
ru’ani aro to tarie don’ani.Ua iakoba rakken miksongchongmote mesokaha 
chongmotan Un baksa bilakgipa relationship ong’aniko.Pangnan rapture-na 
tarie donggipa ong’bo; Isolni kamko dake dong’aniko aro Isolni Songnokna 
dingtang
Ong’atanirangko ong’atbo!

KATCHINIKE PARAKATANI
ANGA RAPTURE-NA TARIAHA!Anga ui’a skanggipa ong’e bildoani 
chongmot ong’aniko Salgiona.Donsogimin somaio, angaba gadochakram 
cholguao ong’ggen! Hallelujah! Amen

PORAIDAPANI
Johan 10:10

SAL 365-O SASTRO PORAINA RABEANI
Da’alo nangni Poraiani: 1 Korinthi 8:1-12:11

ANGA APJITNA MAN’JAWA

Sombar, December 8

Watata 20:24
Indiba iarangoni angko jitatna amja, aro anga janggitangko antangna 
chanjaha,jedakode anga angni kamko katchaae matchotna 
man’gen  aro ministry jekon anga Gitel Jisuoniko rachakaha  Isolni 
Nama Kattani Grace ni gimin sakki on’aniko.

Na’a Isolna dangdikgenma jedakgipa obostarang ong’oba? Banga 
Kristianrangan “oe!” ine aganchakgenchim indiba uamangni salanti 
daka kamrang dingtangkosa nikatpangpila.Millions manderang 
jegalako man’aha Isolni Songnoko dangdike on’na gita jekai social 
mediachi sinjetako man’ani aro ka’dongija ong’atgipa kattarangni a’sel 
ripengskarangchi aro nokdangni manderangchi.

Da’alni podo namen talate on’a Watata Paulni Gisik Rongtalgipana katta 
maniani gimin ua uni uano songreengon, ua name daken ma’siaha duk 
a’sel ong’anirang uko sengsoe dongenganiko.
Pilak a’rika aro duk sinjetanirang ong’genchimoba uni ministry-o ua 
ka’dongbee parakataha, iarang angko mamingdakeba il’lengatna 
amja,ba anga angni janggiko ka’sae gamchatnikjaha.
Ua il’lengatna jechakaha sianiko chagrongaona kingking! Isolni de 
ong’e, ua apsan ka’donganikosa rabitbo aro Kristoni matchotgimin 
kamko aganprakbo a’gilsakna jedakgipa a’selrang ong’genchimoba.

KATCHINIKE PARAKATANI
Anga Kristoko jarikna basee ra’aha jedakgipa warachakanirang 
dongenchimoba! Jedakgipa diabolni chadrapaniba angko il’lengatna 
am’ja.Angade il’lengmalgijagipasa!
Amen

PORAIDAPANI
Johan 15:18

SAL 365-O SASTRO PORAINA RABEANI
Da’alo nangni Poraiani: 2Korinthi 8-12

KEMA KA’ANI

Mongolbar,December 9

www.goodnewsdailydevotional.com

Ephesis 4:26
Ka’onangbo indiba pap daknabe: nangni ka’onangachi sal 
napangna on’nabe.

Sastroo agana salko napangna on’nabe nangni ka’o nange 
dongmitingon.Uni gimin maiba ka’o nangataniko sal napna kantasa 
skang dakahaode nango kantasa gnangpiti kema ka’e remikkangna, 
Indiba anga uamangko kema ka’aha indiba uamang angna salgipino 
dosko daktaiaha? Kema ka’taiboma.

Mati 18:21-22-o Jisu aganaha “70 X 7” kema ka’china, miksong’ani chin 
chana amsokpilgija kema ka’ani.Miksongchongmote Uni miksongani 
“badita chang na’a dos doktaitaia” maina nango uko dakani bil dong’a.

Mittam Kristianrangde gesa obostakon chasongrangna rabite dong’a.
gitcham dakgualanikon gisik rapiltae jekai uan mejalo ong’aha 
ingipa gita.Indiba Isol nangko kema ka’ahaode, maia nango dalbea 
dongkuenga kema ka’na man’gijani? Jensalo na’a Isoloni atchiaha, 
nangni ong’telanian kema ka’anisa.Uni gimin kema ka’aniko pangnan 
ambo aro kema ka’bo aro tarakbate ba.Maina Nango sal napangaonasan 
somai dong’a.

KATCHINIKE PARAKATANI
Da’aloni anga gipinrangko Isol jedake nika uandake nikna basee ra’aa.
Darangba angni kema ka’na am’gijani, dakgualani ba kema ka’aniko 
agana am’gijani gri.Anga gipinrangko kema ka’na amani bil gnang 
uamangni dakgualanirangna aro anga gisik katong gimikchi kema ka’a 
Jisuni Bimingo Amen.

PORAIDAPANI
Mark 11:25; 1 Johan 1:7-10

SAL 365-O SASTRO PORAINA RABEANI
Da’alo nangni Poraiani: 2 Korinthi 13; Galati 1:1-4:11

A’SONGRANGKO DINGTANGATENGA

Butbar,December 10

www.goodnewsdailydevotional.com

Gitrang 2:8
Ango bi’bo,unon Anga a’songrangko nangni manrikani, aro 
a’kitikbrini bakrangko nangni sason ka’anina on’ggen.

Jensalo Isol aganaha, “Anga a’gilsako nangni manrikani”, uan 
janggirangko dingtangatanikosa miksongenga Nama Katta baksa aro 
Isolna toromi ong’anikosa Watatarang ukon dakaha aro an’chingna 
jagamko jarikna on’angaha.

Jensalo Paul Ephesis-o skiprakengachim, ua rakbegipa warachakaniko 
chagrongaha, indiba ua mamingsaloba Nama Kattako dongtongjaha.Ua 
a’songsa a’song gipinona re’angaha.ma’sie a’songrang uni manrikani 
ine; uano mamingba gimatani rama grichim,Sastroo parakata, “Indaken 
Isolni Katta bilakbee giproroaha” (Watata 19:20) Iandakgipako biteko 
ong’atani chabi
Uan bi’anio dong’jringani

Okkumu chakbo aro bi’e dongjringbo nangni a’songna, songjinmana, 
gilana, skulni, kam ka’gipa biapna etc., unon chongmot Isolni Katta 
bilakbee dalrorogen uarango aro dongkamgen.Na’a uamangna 
ka’dongani aro pangchakani ua a’songni nangnikani ong’a.

KATCHINIKE PARAKATANI
Anga Nama Kattako gisik nange skiani ong’a gimaenggiparangna, 
uamangko andalaoniko rimongkatbaani Isolni aiao inmanpilgipa 
tengsuaona.Isolni Katta angni songjinmao dongkama,angni a’songo,aro 
angni wilwilao a’gilsak gimiko dongkama Jisuni Bimingo!Amen.

PORAIDAPANI
1Timothy 2:1-2

SAL 365-O SASTRO PORAINA RABEANI
Da’alo nangni Poraiani: Galati 4:12:18; Ephesis 1:1-14

ISOLO NINGTUBATE JANGGI 
TANGANI

Brist ibar, December 11

Kolosi 3:2-3
Kosaknirangko am’na gisik nangbo,a’gilsakoniko ong’ja.Maina 
na’simang si’aha,aro Kristo baksa Isolo na’simangni janggiko 
donnuaha.

Banga skiprakgiparangan antangtangna siani gimin kattako 
sinjetrong’a, indiba da’alni Sastroni bako altubee talataha an’ching 
sigimin ong’aha ine.Na’a “sina” nang’jaha changsatai Isolna dangdikna 
kosaknirangna gisik on’na aro gisiknirangna gisik on’na. “Maina na’a 
siaha” iani miksongani na’ade gitalbatsranggipa mande, a’gital mamal 
jat mamingsaloba skango ong’kugijagipasa.

Na’ade a’gilsakna simanjok, aro a’gilsakde nangna siaha (Galati 6:14) 
Bi’na,olakina,poraina aro bangbate chanchibewalna somaiko ra’bo 
Isolni Kattako.Ian nangni gitalgipa janggi tangani Kristoo; uana pakwatbo 
ia okkumu chakani karirango.Isolna gisik on’bo Uni Salgini Songnokni 
gimin.Gisik katong gimikchi Una ka’saabo aro Gisiknirangna bangbate 
gisik on’bo pilakni kosako.Ia ningtubatgipa janggi tangani Kristoo 
nangni da’on onggenggipa konta  mikrakatani ong’china da’aloni!

KATCHINIKE PARAKATANI
Anga agana da’o uandake ango donggipa bilko demesaa aro angni 
chongmotgipa identityko Kristoo.Angni nianiko anga Salgini chongmot 
ong’anirango don’a aro basea ningtubate re’angna Kristoo Jisuni 
Bimingo! Amen

PORAIDAPANI
Kolosi 2:20

SAL 365-O SASTRO PORAINA RABEANI
Da’alo nangni Poraiani: Ephesis 1:15-5:14

KRISTIAN ONG’ANI GAMCHATAKO 
ONG’ATA

Skubar, December 12

Mati 5:14 (MSG)
Iano minggipin dake don’ani: Na’simang iano teng’a ong’a,Isolni 
rongrangko a’gilsakona ra’ongkatbana.Isol 	 kode 	 d o n n u e 
don’ani ong’ja.Iachin an’ching jinmaona re’angenga,jedake jinma 
ong’a song’jinma a’brini kosako dong’a gita.

Ia bonkamani somairango, begimin a’gilsak rangitik Isolni Kattako 
nangengaha.Kristianrangan dingtangatani agentrang ong’engaha,Isolni 
rongko ra’ongkatbagipa teng’suani jedake da’alni Sastroni bako 
don’aha.Na’a namgniko ong’atna atchiaha aro nangenggiparangni 
grapenganina aganchakani ong’a.Uni gimin rasongko don’bo nango 
kam ka’china; namgipa gun aro Kristoni chongmot ong’aniko jean 
nangni gisiko dong’a.

Da’alo na’a okkumu chakengon aro bi’engon,gisik ra’bo Kristian 
ong’anide Kristian ong’e name dong’anisan ong’ja.Na’a saksasan 
nangni songjinmao, songo noko ba a’songo Gisik Rongtalgipachi 
gapatgimin ong’aiode indide nango aro na’an ua ong’a chongmotan 
ong’rongijagipa aiao inmananiko ong’atna aro dingtangatna Nama 
Kattako ua biaprango
Nangni a’gilsako dingtangatbo; janggirangko dingtangatbo Nama Katta 
baksa maina uan Gisikni skaani ong’a aro Uan nangni janggina skaaniba 
ong’a.

KATCHINIKE PARAKATANI
Anga Gisikni authority-o agana ua a’songrang dalbea dingtangatako 
man’gen Nama Katta ni gimin Kristian kurangrang gambatgipa ong’ggen 
Jisuni Bimingo! Amen

PORAIDAPANI
Habakkuk 2:14

SAL 365-O SASTRO PORAINA RABEANI
Da’alo nangni Poraiani: Ephesis 5:15-6:24;Philippi 1-2

MAN’E CHA’ANI ANGNIN

Sonibar, December 13

3 Johan 1:2
Ka’sarang,angni skaani pilakni kosako na’simang namroro 
silrorochina aro an’sengchina nangni janggini namroroa gitan.

Mal gamjinrangko bangbata changon man’e cha’aniko nikna 
mesokrongbata uni giminsa maina bangarangan mal gamjinko tangka 
baksa apsan tosusaa; indiba uanaba batanga

Man’e cha’anide (prosperity) bangarangan dong’a.Uan nangni maiko 
dakna nangnika uko dakna amanisa ong’a, nangni bachi re’angna skaa 
uchi re’angani, aro na’a maia ong’na skaa Kristoni rasongna! Uan Isolko 
namnikatna amanisa, Gisik baksa rerura’ani,aro Uni rasongko nangni 
janggi tangao ong’atna on’anisa ong’a!.Uan chugimik katchaae aro 
ku’si ong’jringe dong’anisa! Aro uan malgamjinrang dong’anaba batasa, 
man’e cha’anide gipinrangko man’e cha’atna dakchakna amanisa ong’a

Sastroo agana Joshep man’e cha’gipa mande ong’achim (Abachenga 
39:2) maina ua uni nokgipa Potiphar’s ni noko man’e cha’atgipa 
ong’achim.Nangko man’e cha’atna miksong’aha gisikni gitasan 
ong’ja,indiba mentally,aro be’eni gitaba (physically) aro malgamjini 
gitaba aro unbaksana gipinrangkoba man’e cha’atgipa ong’atna.Uasa 
chongmotgipa man’e cha’ani ong’a!.

KATCHINIKE PARAKATANI
Anga man’e cha’aniko angona da’on rebachina agana.Isolni Katta 
chegipa ong’a angni be’ena aro tangka paisana.Angni nokdang aro 
gipinrang man’e cha’gipa ong’gen angni gimin Jisuni Bimingo! Amen

PORAIDAPANI
Deuteronomy8:18; 2 Korinthi 8:9

SAL 365-O SASTRO PORAINA RABEANI
Da’alo nangni Poraiani: Philippi 3-4;Kolosi 1

ANGNI NOKDANG

Robibar, December 14

Joshua 24:15
…indiba anga aro angni nokde ,Isol Jehovana dangdikgen.

Joshua ui’aha nokdangni bilko.Uni janggi tangani bonangachi bara, ua 
Israelni dilgiparangko bonkamgipa kattako on’na tomdakataha,uamangko 
gisik ra’atenga Isolni batangimin salrango patianirangko (Joshua 24:1-
14) aro didienga uamangko Isolna kaket ong’e dongkamchina.Uni katta 
aganani bijatchio, ua somai grigipa (timeless) kattarangko parakataha aro 
bangarangan uarangko mingtaitaie aro mesoktaitaiaha noktangtango:  
“Indiba anga aro angni nokdangde,Chinga Isol Jehovana dangdikgen”.

Na’a nibo Joshua badita antangna ong’e ra’aha? “Indiba anga antangde” 
Bonkamao, ianona reba’aha.Na’a nangni Gitel Isol Jehovana dangdike 
on’na basee ra’bo.Uan indin rangitik ong’jawa, aro uan manrikatani 
ong’jawa.Gipinrang bebe ra’aniko manrikatani dake donangnaba gnang, 
indiba na’ade antangna basee ra’bo aro antangna ong’atbo.

Ia maniani kario,Isolna nokdang gimik ong’e dangdike on’na basee ra’bo.
Aro ian dalbatsranggipa on’ani (gift) ko na’a suale on’na gita man’gen.
Isolni Kattako apsan poraibo,apsan birimbo,aro apsan dalrorobo.
Miknenga mikbuaoni gelbo, saksa sakgipin baksa tomtomatgrikbo aro 
ka’saanisa dilchina.Da’aloni a’bachengbo!

KATCHINIKE PARAKATANI
Anga katchinike agana anga aro angni nokdangde Isol Jehovana gisik 
katong gimikchi dangdike on’gen.Chingoni darangba watangako 
man’jawa.Chingnide Isolko skotong dongipa  nokdangsa Jisuni 
Bimingo!Amen

PORAIDAPANI
Gitrang 133:1; Watata 10:2

SAL 365-O SASTRO PORAINA RABEANI
Da’alo nangni Poraiani: Kolosi 2-4; 1Thessa1:1-2:12

ANTANGNA KATCHINIKE AGANBO

Sombar, December 15

www.goodnewsdailydevotional.com

1Timothy 1:18
Ia ge’etaniko anga nangna on’a, ang de Timothy, nangni gimin 
katchinike agansoanirang gita na’a maikai uarango bilaksrange 
nama dakgrikaniko dakgrikna man’gen.

Sastro-ode namen katom gimin patiani kattarang aro katchinike 
agansoanirangan gapa nangni janggini gimin.Na’a uarangko gisik 
nangchongmote ra’ama? Na’a maiko dakjok nangni kosako katchinike 
agangiminrangni gimin, Sastroo nangni gimin sesogiparang baksa 
man’chape? Saobarang agana, “Angade mamingsaloba darangchiba 
ba darangniba katchinike aganako man’kuja angni janggini gimin” 
indide na’a antangna katchinike aganbo!

Isol agana Kristian sakantian katchinike aganani on’anina (gift) 
mikbokchina maina uan namen nangchongmotgipa on’ani (gift) ong’a. 
Da’alni pod-o, Timothy-ko dakgrikchina agana nama dakgrikaniko 
uni gimin katchinike agansoanirangni gimin.Uni ortode ua uarangko 
silchidarerang gita dake jakalna man’gen.Uanoni intaltal Isolni Katta, 
Timothy-na sima ari ong’jaha;aro uan nangnaba jakalani ong’a.Ia 
GOOD NEWS NATION-O,ching’a aro an’chingni manderang katchinike 
agangiparang ong’a, katchinike agana tariako man’giparang ong’a; 
uandake katchinike agananide ongtelari rebaa chingonade.

KATCHINIKE PARAKATANI
Anga katchinike agana angni gimin agangipa Kattarang chusokgipa 
ong’china jegita champenganirang dong’genchimoba.Anga wa’alko 
rebana okama aro kamchina pilakon angko salrike donenggiparangko 
da’on, Jisuni Bimingo! Amen.

PORAIDAPANI
Daniel 11:32b; 1 Korinthi 14:39

SAL 365-O SASTRO PORAINA RABEANI
Da’alo nangni Poraiani: 1Thessa 2:13-5:28; 2 Thessa

AN’SENG BALJOKANI

Mongolbar,December 16

3 Johan 1:2
Ka’sara, pilakni kosako angni skaani na’simang an’sengchina, 
na’simangni janggini namroroa gitan.

Da’alni podo agana, “Ka’saara,Pilakni kosako angni skaani na’simang 
namroro silrorochina aro an’sengbaljoke dong’china”, uasan 
“ong’ja” ..indiba “an’sengbo” Uni ortode Isolni nangna miksonganian 
an’sengbaljokanisa! Ua nangni sko sadike,sine,aro fever ong’e duk 
ong’aniko nangnikja; nango maming chini (diabetes), ok saani,aro 
somai bonpile doctor-ni office ona re’ani dong’jachina.Isolni 
nambatsranggipade maming sa biati grianian ong’a!

Dalbata janggi gnang an’senganina bate.Isol nangnikja nangni 
mingsa sabisi aro minggipinoni  an’senganiko da’on da’on man’e 
dong’aniko.Ua nangko chekamani biapona rebaaniko nangnika,jeon 
na’a mamingsaloba sa’ja aro an’sengbaljokani gimin name dake ui’a.
Na’ade Kristoo gital dakgimin ong’a.Sabiside namen niam gitchamsa! 
An’sengbaljokani chongmot ong’anio da’aloni janggi tangbo!

KATCHINIKE PARAKATANI
An’sengbaljokanide Isolni angna on’gimin manrikani ong’a.Da’aloni, 
anga katchinike agana sabisi angko dangtapna man’jawa;fever 
jedakgipaba, bacteria,aro virsuses-rang mamingoba man’jawa angni s 
dongram sambao Jisuni Bimingo! Amen

PORAIDAPANI
Rom 8:11; Isaiah 33:24

SAL 365-O SASTRO PORAINA RABEANI
Da’alo nangni Poraiani: 1 Timothy 1-5

TANGBANGANI

Butbar, December 17

www.goodnewsdailydevotional.com

2 Timothy 1:10
…Jean siako gimataha aro janggiko rabapilaha aro sigijaona 
ragataha Nama Kattachi

Sastrooni mittam manderang ritcha 900 bilsirangna tangaha.Indiba 
jedake pap bariroroaha somairangna, janggi tangrongbewal dalbee 
komiatako man’aha (Abachenga 6:3) Da’alni podo an’chingna agana 
uandake Gitel Jisu talate on’aha janggi tangban’ani gimin sima ariko, 
aro uan pap ong’a.Uni boli on’anichi, Ua jokataniko on’aha paponiko aro 
jringjrtoni janggiko man’na amataha.

Uni gimin an’chingde sinagiparang ong’jaha? Chongmotko 
agangenchimode oe ong’a! an’chingo a’gilsakni dongimin sima arini 
nalsao tangbangani bil dong’a.An’chingoni bangbatan tange aro be’en 
chongchong rapture-o rimdoako man’gen jensalo singgako sikgen.
Mondolirang da’o iako rimkrepna aro ia kaket ong’ani sengao re’na 
nangchongmota.Nango Isol gita ong’ani chacha janggi dong’a,Isolni 
janggi,aro uan sabisi aro sianina bak nangeja!Na’ade Isolni ongtelarigipa 
bako man’chapagipasa ong’a.Isol sajaengode aro sijaengode, nango 
maming kam dong’ja siani a’kaweo dong’ani!

KATCHINIKE PARAKATANI
Anga Isolni Kattao kimkim chadengna,jean angni be’ena an’sengani  
aro grengna janggi ong’a.Anga da’o aganengon, angni kattarang Isolni 
bilko ong’katatna draatako man’enga naprotna manpilgipa bilrang angni 
samba ketchio, angna tangbanganiko on’enga Jisuni Bimingo!

PORAIDAPANI
Gitrang 91:16; 1Thessa 4:16-17

SAL 365-O SASTRO PORAINA RABEANI
Da’alo nangni Poraiani: 1 Timothy 6; 2 Timothy 1-4

CHEANI ANGNIN

Brist ibar,December 18

Reongkata 17:11
Aro indake ong’aha, jensalo Moses uni jako songdoa unon Israel 
cheaha: aro jensalo ua uni jako songonggen,Amalekrang cheaha.

Giljao an’ching bangbata changon agana, “na’simangni jakrangko 
songdobo” bi’ao ong’ja maina ,Olakia aro git ring’ao ong’ja main.
Maini gimin? Maina nangni jako bil gnang jean nangna cheaniko ra’baa 
Paul,Timothy-na seate, inaha, “uni gimin anga nangnika manderang 
na’simangni jakrangko dedoe jeoba bi’china…” (1 Timothy 2:8)

Name dake nibo da’alni podko.Amalekrang baksa dakgrikao, Aaron 
aro Hur ma’siaha Israel rangni cheani Moses-ni jak dedoa baksasa 
ka’chapaha.Jensalo ua neng’aha, uamang uko ro’ongo a’songataha 
aro uni jakrangko samgnichi rim’e songdoe dong’aha jena kingking 
Amalekrangko amkuja.Nangni jako songdoani Gisiko manchisamsoani 
ong’a nangni cheronganganina.Uan maming orto gri dake niknaba 
dong’a, indiba uan bebe ra’aniko ong’ata! Aro uan Moses na kam 
ka’ahaode,indide uan nangnaba kam ka’gen jensalo na’a nangni jako 
songdoe cheaniko akangode da’alo!

KATCHINIKE PARAKATANI
Anga angni jako songdoe bi’engon, pilak nengnikaniko da’alo angni 
chagrongani skangan amako manman’aha!Anga cheaniko akanga 
angni pilakon Jisuni Bimingo! Amen

PORAIDAPANI
1 Johan 5:4;Gitrang 63:4

SAL 365-O SASTRO PORAINA RABEANI
Da’alo nangni Poraiani: Titus 1-3;Philemon1;Ibri 1:1-2:10

NAMA KATTA A’GILSAKNI 
(THE GOOD NEWS WORLD)

Skubar,December 19

Rom 8:14
Maina bangan Isolni Gisik dilako man’giparang uamang Isolni 
dedrang ong’a.

Ming’sa niksamsoani (vision) GOOD NEWS WORLD-ni gita skie ra’bo 
jarikna Gisiko Isolni Kattao.Isolni Kattachi,aro Isolni Kattao.Maming 
dalbegipa mangsonganikoba nangni janggi tangao daknabe Isol baksa 
kupatianiko ra’gijade.Somai ra’bo Uni dilaniko amna;chakchikbo jena 
kingking na’a knakuja Uni kurangko,Uni Kattako nangni gisiko, aro 
mamingsaloba ong’gija dake jegriknabeUni Kattao Ua maiko aganaha 
uani gimin aro Uan gisik briani chin ong’a..

Gisik Rongtalgipa GPS, map aro compass gita nangni janggi tangao 
dong’ani namen nangna chongmotgipa nangni janggini miksonganio 
sokatna aro kaketgipa giljao ong’atna dakchakgen.
Spirit Embassy-de na’asa, Embassy ong’a Isolni Gisikna.Na’a Gisikchi 
dilako man’ode , giljaba Gisikchi dilako man’gen.

KATCHINIKE PARAKATANI
Anga katchinike agana angni gimin agangipa Kattarang chusokgipa 
ong’china jegita champenganirang dong’genchimoba.Anga wa’alko 
rebana okama aro kamchina pilakon angko salrike donenggiparangko 
da’on, Jisuni Bimingo! Amen.

PORAIDAPANI
1 Pitor 5:2-3;1 Johan 1:6-7

SAL 365-O SASTRO PORAINA RABEANI
Da’alo nangni Poraiani: Ibri 2:11-6:20

DILGIPARANGNA BI’ANI

Sonibar, December 20

Rom 15:30
Da’o anga molmola na’simangko,jongadarang,Gitel Jisu Kristoni 
gimin aro Gisikni ka’saani gimin jedakode na’simang ang baksa 
dukchakpana man’gen na’simangni bi’anirango Isolna angni gimin.

Uni chittirang gimikon, Watata Paul rongtalgiparangko didia una 
bi’chakchina gita, ma’sie uamangni bi’anirang uni ministry-na 
wa’alko (fuelled) on’a chu’onga gita aro uni kaket ong’anian da’aloba 
dong’kuenga.Kristian ong’e, nangko bi’na gita okamaha jerangko 
nangni kosako ong’china don’aha Gitel Jisu Kristoni gimin aro maina 
na’a Isolni Gisikna ka’saani gimin.

Na’a poraiangengon, indakgipa bi’ani dalbea mandapaniko nikgen 
Kristoni be’eno.Paul matalate on’aha jekai uamang bonkame Isolni 
Songnokna mandapaniko ong’ataha.Jensalo na’a nangni dilgiparangna 
bi’gen, janggirang amako man’aha, janggirang dingtangatako manenga 
aro Jisuni Biming rasong on’ako manenga.Ma’sie rongtalgiparang bienga 
uamangna ka’dongataniko on’enga giljani dilgiparangni baseanioba.
Uamang chue aro mangrake chadenga mikkangchakgiparang ong’e 
ma’sie na’a uamangni jakrangko dedoatimgipa ong’enga bi’achi.Iakon 
pangnan miksongani nisan ong’atjringbo.

KATCHINIKE PARAKATANI
Janggi tangbanganiko anga agana,an’sengbaljokaniko,tomtoma 
katcha’aniko chongmotan dilgiparangna! Anga parakata 
bilakbatoroaniko bangbate dakna Isolni Songnokna jedakode bangbata 
janggirang Kristo Jisuni Bimingna! amna man’ge. Amen

PORAIDAPANI
Ephesis 6:19; Kolosi 4:3

SAL 365-O SASTRO PORAINA RABEANI
Da’alo nangni Poraiani: Ibri 7-10

ISOLNI BI’CHINA MOLMOLANI

Robibar, December 21

Mati 9:37-38
Unon Ua uni sninggiparangna agane inaha…..Na’simang Ango 
bibo chongmotan rani (harvest) Nokgipa Gitelo, jedakode Ua kam 
ka’giparangko Uni ragniona watatna man’gen

Isol giseposan bi’na molmolaniko on’aia, aro uarangoni iaba mingsa.
Jensalo Ua uko dakaha, Ua uni katongni skaaniko paraka nangna 
cholko on’nenga Un baksa bakrimpachina Uni miksonganiko ia 
a’gilsako chu’sokatanina.Ia apsan Isolan iako aganaha, “Anga okkriode 
Anga na’simangna aganjawachima”(Gitrang 50:12)Indioba Ua somaiko 
ra’aha ia molmolaniko ui’atna.
Aro iachin nangna aganenga baditan nangchongmotgipa ong’a ine.

An’ching Pa ni dalbatsranggipa nanganide kam ka’giparangko, jerang 
re’angna gonggiparang aro raniko (harvest) rana sengsoe dongenggipa 
janggirangko jokatna.Ia Christmas ni kario namen nambatsranggipa 
chol ong’ggen nangna Uni molmolaniko aganchakna gita.Janggirangko 
nangni amnagipade skangan amna tarie don’manaha aro sengsoe 
dongenga, uni gimin uani gimin na’a una bi’na gita nang’jaha.Maiko 
nangenga uan kam ka’giparangkosa nangenga.Aro ian Isolni Gisik 
ong’a da’o na’a uko chusokatbo!

KATCHINIKE PARAKATANI
Anga katchinike agana anga Isolni bi’na molmolaniko chusokatenga, 
bimchipe kam ka’gipa ong’e dalgipa raniko (harvest) rana gita ia 
bonkamgipa somaio.Angni gronggipa sakanti jerang Isolko ui’jachim 
uamang Isolna anpilgen da’alo aro Unasa tanggen Jisuni Bimingo!Amen

PORAIDAPANI
Johan 4:35

SAL 365-O SASTRO PORAINA RABEANI
Da’alo nangni Poraiani: Ibri 11-13

JISU DAKAHA

Sombar,December 22

Kolosi 1:27
Jerangna Isol ui’atgen maia man’e chabeani  rasongni gamchata 
ningtuako gipin Jatrangni gisepo; aro uan Kristo nango donggipa 
chongmotan  rasongna ka’dongani.

Ming’sa dalbatsranggipa an’chingni Christmasko maniani a’sel uan 
Jisu Uni miksonganiko chusokatani gimin ong’a! Ua maiko dakna 
atchiahachim, Ua dakaha! Rasong Hallelujah!.Obosta ong’anirangko 
chanchiate nibo maibakai Ua uni missionko chusokatjahaode.An’chingni 
janggide bangbang aro chakchikna amgija ka’donga gri ong’ggenchim.
Indiba Ua reba’aha , tangaha, siaha, aro chakatpilaha changsatai jedakode 
na’a aro anga tangna man’gen.

Apsan jinma tomdaka, cha’aa ring’a, git wata,aro fellowship ka’anina ba 
baten bata, Christmas de Kristooni giminsa ong’a , Ua Sawa aro Ua maini 
gimin reba’aha (Mati 1: 23)-o agana, “ Metra oko ke’gen aro depanteko 
ba’gen aro Uni Bimingko Immanuel ine minggen (uni ortode “Isol ching 
baksa ong’a). Isol an’ching baksa ong’a; an’ching saksan ong’ja! Dakgipa 
Isolni Uni dakgiminrangni gisepo dong’a, baditan patianirang!

Ia Christma-o gisik ra’bo: Ua birthday-ko man’aha, indiba an’chingsa 
on’anikode (gift) man’aha!

Uni gimin an’ching gift-na chongmotan Kristona da’alo manina!

KATCHINIKE PARAKATANI
Kristo ango ong’e,ga’akna am’gijani ong’a! Uni rasong chingbate 
tengsugen angni janggio da’aloni a’bachenge, Jisuni Bimingo! Amen

PORAIDAPANI
Johan 1:14

SAL 365-O SASTRO PORAINA RABEANI
Da’alo nangni Poraiani: Jakob 1:1-4:10

BILAKANI BIAP

Mongolbar, December 23

Ephesis 1:20-21
…..aro Antangni jakrachi salgirango Uko don’aha, pilak raja 
ong’ani,bilni, gitel ong’ani aro nokgipa ong’ani aro pilak bimingko 
minga ia a’gilsakosan ong’gija, indiba rebagnigiparangoba pilaknin 
kosako Uko kosakataha.

Mittamrang agana, “Ua-aro ua angni jakrani mande ine” miksong’ani 
chongmotan uamang maiba dakgni kamko mesoka aro agana 
uamangni palo.Apsandake,Jensalo Sastroo agana Jisuko Isolni jakrao 
a’songataha inon, uni ortode Ua a’songani biap bilko man’aha, aro Isol 
Ugitasa kamko chalaienga.

Jisu Kristo darang baksaba apsangijagipa pilakni kosako nokgipa 
ong’ani bilko man’a; Uni
Biming pilak ma’chongrangni(title) kosako chadenga, aro Uni nokgipa 
ong’ani pilak gadang aro hierarchy-ni bilrangkoba batseka.Aro iarangoni 
nambatsranggipade na’aba ua apsan bilkon bakmanpaagipa ong’a! Ua 
Gitel Jisu Kristokosa an’ching da’alo manienga, ua matchu chikongo 
donggipa bisako ong’ja! Uni nokgipa ong’anio maming dongimin sima 
ariko ui’ani dong’ja
Aro Un baksa mamingba apsan ong’na amani dong’ja.Hallelujah! 
Da’alo ,iako ma’sie re’ongkatangbo nango chugimik bil dong’a ong’gni 
salrangni kosako.

KATCHINIKE PARAKATANI
Angko bilo aro nokgipa ong’anio a’songataha Kristochi! Pilak Uni 
nokgipa ong’ani ango dong’aha.Anga aiao inmane suakpilgipa bil aro 
patiako man’aha Jisuni Bimingo!	 Amen

PORAIDAPANI
Ibri 1:1-3

SAL 365-O SASTRO PORAINA RABEANI
Da’alo nangni Poraiani: Jakob 4:11-5:20; 1Pitor 1:1-3:12

NANGNI KA’SAAKO SAKKI ON’BO

Butbar, December 24

Ephesis 3:19
Aro Kristoni ui’sokgipa ka’saaniko,jean ui’anichi re’paka uarang 
pilakan gapaniona baksa Isolni gapatako man’gen

Christmas-ni somaio,namen altua “Anga nangna ka’saa ine agana”, 
maina uan “Christmas gisikni” bak ong’a. Indiba bangarangan guala 
ka’saana chakchikanikode, uamangba apsan ine chanchichipe.Levi 
19:18 ni Sastroo agana, “Nangni noksulna antangna gitan ka’saabo” 
Iano katta “noksul” ingipa nangni samtangtango donggipa pilakon 
miksong’a chongmotan ripengrang,nokdang, giljani manderang, aro 
uan nangni sambani noksulrang ong’janaba dong’a.
Indiba badita na’simang kaket ong’e agana man’gen uamang 
gipinrangko name dake jakala jekai uamang antangtangko jakala gita?

Gitel Jisu reba’aha aro Isolni ka’saako dakmesokaha namen 
dingtangsranggipa ramao ong’e.
Ua inaha, “Dalbatgipa ka’saako darang mandeba on’na amja,antang 
janggiko ripengtangni gimin on’chakana agre” (Johan15:13)Ua Isolni 
gita ka’saako an’chingna mesokaha aro Ua daka mangmangsan ong’aija 
indiba Ua ia ka’saako skiaba skiaha aro Jisu sakki on’eba mesokaha.Ia 
Christmas-o gipinrangna ka’saako sakki on’na cholko ra’bo

KATCHINIKE PARAKATANI
Isolni ka’saani angni katongo joksolaha; uni gimin gipingrangna 
ka’saani namen altugipa ong’a angna. Anga dakmesokgipa ong’ggen ia 
ka’saaniko bangbate ia Christmas-o Jisuni Bimingo! Amen

PORAIDAPANI
Galati 2:20

SAL 365-O SASTRO PORAINA RABEANI
Da’alo nangni Poraiani: 1Pitor 3:13-5:14; 2Pitor 1-2

SAGRENI KATTA

Brist ibar, December 25

Luke 2:11
Maina da’alo na’simangna Daudni songjinmao Jokatgipa atchiaha 
aro uan Kristo Gitel….aro rangsan salgioni sagre jinma Isolko 
mitela aganaha Chubatao Isolna rasong aro a’gilsako namnika 
manderangna tomtoma

Baditan nitogipa katta rachakani ong’a, sal jeon pilakon nangni aro 
angni nambatsranganina dingtang ong’ataha, hallelujah! Jisu Pagipani 
skaaniko chusokatna atchiaha, Isolni ka’saaa be’en pilaha aro Ua boli 
on’ani mes bi’sa ong’aha, jokatanina dam gam’aha aro mande jatko Isol 
baksa nangrimgrikatpilaona ra’baaha.

Chanchiate nibo,pilakon ui’gipa,pilaknin bilgnanggipa, Bilaksranggipa 
Isol nangni saksan janggi tanganiko nikna sikjaenba uni palo Ua nokgipa 
ong’ani manchisamsoaniko ong’katataha nang baksa dongrimna aro 
nango donga gita.Na’a jechi re’angoba, na’a jeko dakoba, Ua nang 
baksa nangni sepangon.Ian dalbatsranggipa gamjin mande jatna 
damgri on’gipa ong’a.Uni atchianiko manibo da’alo ma’sie maia nangko 
ra’baaha.

Merry Christmas!

KATCHINIKE PARAKATANI
Anga katchinike agana angni janggi tanga salrang dipet, anga Christmas-
ni gamchataniko gualjawa.Anga ia kattarangko gipatgen Isolni nama 
skaaniko sakantina angni a’gilsako.Mitela, Gitel Jisu! Hallelujah! Isolna 
rasong ong’china Amen

PORAIDAPANI
2 Korinthi 4:7

SAL 365-O SASTRO PORAINA RABEANI
Da’alo nangni Poraiani: 2 Pitor 3; 1Johan 1:1-3:12

ANGNA BATGIPA

Skubar, December 26

Philippi 2:3
Susaae aro gaorade’grame mamingkoba dakgija; indiba gisik 
sontolchi an’tangna bate gipinko nambatnikbo.

Mai na’a nangni kamona ba university-ona sokahaon aro a’gilsakni 
nambatsranggipa actor  nangni supervisor ba lecturer ong’na 
chadengenga? Bangbatan dingtangman’cha uamangko mande ra’e 
dakgenchim, saobarangde antangtangni mesalkon watgenchim 
uamangko mande ra’ani chin gita.Da’alni Sastroo an’chingna agana 
nangkoba ua apsankon pilaknan dakchina!

Ia katta “mande ra’aa” (esteem) ingipa Greek kattaoni ong’baa aro uan 
“hegeomai” ine ong’a aro uni orto chana aro chanchina ine ong’a.Uan 
paraksrange name dake chanchiani ong’a gipinrangko superior ong’e 
nikaniko, bimang ong’atenga na’a uamangko maidake mande ra’aa 
mingsingoba mingsingjaoba.Chanchiate nibo an’ching iandake janggi 
tangenchimode, antangtangko onate gipinrangko antangni kosako done 
bangbata a’gilsakni nengnikanirangan gimagenchim.

An’ching gital bilsiko nichaksoengon, gipinrangko nangni kosako 
mande ra’na pakwatbo aro uamangni nanganiko skang donbo indake 
dakanichi nangni alaksi ong’aniko songgigrikasan ong’ja, indiba nangni 
samtangtango donggiparangna dalgipa lessonko skienga gita ong’a 
gipinrangna onkanganiko!

KATCHINIKE PARAKATANI
Ia re’baenggipa bilsio, anga antangna chanchiani gri ong’aniko 
dakmesokgen skango mamingsaloba dakugija gita.Manderang ango 
Kristoko nikgen Jisuni Bimingo! Amen

PORAIDAPANI
Jakob 4:6

SAL 365-O SASTRO PORAINA RABEANI
Da’alo nangni Poraiani:1Johan 3:13-5:21; 2 Johan, 3 Johan; Jude1:1-16

SE’ELRANGNI GISEPO NALJOKA

Sonibar, December 27

Luke 10:3
Na’simang re’angbo: Nibo, anga na’simangko mes bi’sarang gita 
se’elrangni gisepo watatenga.

Mes bi’sako gita se’elrangni jatchio watatani name dake mandapani 
ong’a gita nikjanaba dong’a.
Indake ong’genchimoba, se’elrang chaminoka mes bi’sa rangko.Na’a 
nika, mesrang namen a’sel ongninggipa ong’a indiba uan nirikgipani 
jakosa pangchaka uamangni kosako nitimna.

Gitel Jisu Kristo, an’chingni Nama Nirikgipa, antangni janggiko on’aha 
jedakode an’ching suakpilgipa janggiko man’gen (Johan 10:10-11) Ua 
antangni janggiko on’chakaha nangni janggini gimin jamin chakna, 
nangko chelchakenga ua kengbegnigipa chaminokgipa se’elrangoniko.
Ua damrakbatsranggipa damko gama’aha nangko chelchakna aro 
nangni janggiko rakkina duk ong’ataoniko.

Na’ade chelchakani aro redilani ningaosa ong’jok Nama Nirikgipani.Ua 
nangko saksanko watatjaenga aro nangko mamingsaloba watgaljawa, 
uni gimin maming kengninaba kena nangjawa.Na’a gital bilsiko 
nichaksoengon nangni Nama Nirikgipa nangna jamin chaka!

KATCHINIKE PARAKATANI
Anga angni salko choengon maming kenani angko aro angni nokdangko 
dangtapna man’jawa.Angade Nama Nirikgipachi redilako man’gipasa 
jean angko chelchak man’aha aro rakki man’aha pilak kengnioniko 
Hallelujah! Amen

PORAIDAPANI
Ezekiel 34:11-16

SAL 365-O SASTRO PORAINA RABEANI
Da’alo nangni Poraiani: Juda 1:17-25;Parapea 1-4

ONGRONGIJAGIPAKO DAKSOA 
(Provision)

Robibar, December 28

Deuteronomy 29:5
Aro Anga na’simangko bilsi 40-na kingking bakrao (wilderness) 
redilaha: na’simangni cholabarang gitchame grinjaha aro na’simangni 
jakoprang na’simangni ja’arangna chamangja’aha.

Isolni manderang songrea’aha kurachakgipa a’songona, uamangni 
cholarang gitcham ong’jaha aro ja’ani jakop rang mamingsaloba 
chamjaha.Aro uan aiao inmanpilgipa alduanisa (provision) ong’a! Bilsi 40-
na ia kaket chongmot obosta ong’aniko dugae niknabe, sal 14,600 na 
ong’rongijagipa aiao inmanpilgipa alduanisa ba on’anisa ong’a (supply)!

Ongtelaigipa obostarangode, jakoprangko ja 8 ba ja 6 ni jamanon 
bodolna nangaia.Indioba Israelni dedrangrangni jakop rang 480 jarangna 
baiaha boldolna nangijan! Indide uamangara apsan bilsion ba apsan 
ja’ani size-on dong’aiama ua bilsi 40-ni salrango? Ong’ja.Be’enrang 
dalrikrika, bariroroa,aro dingtang ong’aha, indiba Isol aiao inmanpilgipa 
ong’ronggijagipako on’achi uamangko alduaha, uamang mamingsaloba 
uamangni nanganina jajrengna nang’jaha.Uade Niam Gitchamo 
alduanisa.Indide una baten Isol dakgenchim nangna aro angna jerangan 
atchitaigimin ong’aha? Uni gimin mamingnaba sintenabe,Isol pangnan 
on’a/ aldua(provide ), jegita nangani dongenchimoba.

KATCHINIKE PARAKATANI
Anga katchinike agana aiao inmanpilgipa ong’rongijagipa on’aniko angni 
janggi tangani salrango! Anga maming namanina chuongija ong’jawa ia 
bilsi 2026-o.Angni cha’ani donram pangnan gapkamgen aro angni bara 
donchakani suakpilgen! Angni nokdang patiako man’aha Jisuni Bimingo! 
Amen

PORAIDAPANI
2 Korinthi 9:8

SAL 365-O SASTRO PORAINA RABEANI
Da’alo nangni Poraiani: Parapea 5:1-9:11

ISOLNI WARRANTY

Sombar, December 29

www.goodnewsdailydevotional.com

Ephesis 1:13
Aro na’simangkoba Kristo baksa man’chapataha jensalo na’simang 
bebeni kattako chongmotan na’simangni Jokatani Nama Kattako 
knaenba bebe ra’aha unon na’simangko Gisik Rongtalgipachi mohor 
su’ako man’aha kurachakani Gisik Rongtalgipachi.

Corporate palanirango, mingsingako man’gipa bosturangko taritimgiparang  
(manufacturer) uamangni bostuko brand(biming sea) aro warranty rangko 
ka’sae on’na kurachaka, uamangni bostuni gamchataniko ka’donge 
mesokenga kurachakachi tarie on’piltaina ba bodol pilna uarangko 
maibaikai nosto ong’ode tik ka’e dongimin somaini ningao ong’ode.

Apsandake, nangkoba chin dakaha aro mohor su’aha a’gilsak gimiko 
Taritimgipachi! Isolni nangko dakani maming dakgualani gri aro Uni 
warranty nangni janggio mamingsaloba si’ani ba bon’ani dong’ja 
(expiry).Maiba bobilrangni chadrapachi beatna,ba nosto ong’atna ba 
ka’onangatna jotton ka’engode nangni janggio mamingsaloba silrorojawa.
Nangni janggide chugimik Isolni Gisikchi warranty-o ganggope dongimin 
ong’aha,Chongmotko ui’ate maming nengnikaniba nangni cholgugaona 
napbana man’jawa.Jensalo na’a ia gisikni kaket ong’anio reruragen jean 
Ua nangko ong’ataha, aro  na’a silroro namrorogipa ong’ggen nangni 
chanchina amsokpilgijao.

KATCHINIKE PARAKATANI
Anga Isolni ga’sue tarigiminoni biloni ong’katgipa bostu ong’a! Isol, 
bonkame taritimgipa, jringjrotna champenganiko don’man’aha bobilrangko 
jedakode maibakai uamang angko dangtapna jotton ka’on, mamingdakeba 
angko duk sakinatjawa Bilaksranggipa Jisuni Bimingo!Amen.

PORAIDAPANI
Isaia 54:17

SAL 365-O SASTRO PORAINA RABEANI
Da’alo nangni Poraiani: Parapea 9:12-14:8

NA’A SEOKGIMIN

Mongolbar, December 30

Bichal 6:15 (ESV)
Aro ua Una inaha, Kasapae, Gitel, maikai Anga Israelko jokatgen? 
Nibo,angni machong bilgribatgipa machong Manasseh-o ong’a, 
aro Angasan angni Pani noko chonbatgipa ong’a.

Da’alni podo, Gideoni gimin parape’enga nangchongmotgipa gisikni 
kaket ong’aniko nangni chusokanina Kristo baksa nangni re’anio.Banga 
Kristianrangan antangtangko sima ari ong’ata gipinrangni gasuako 
done,uamangni environment aro social-ni gita niate.Uamang Isolni 
calling-o jajaa maina uamang a’gilsakni niani gita nianiko rachakgimin 
ong’a uamang sawa uko.Indiba nangni nianiko salrike don’anide 
chusokgipa don’anisa na’a nangni nokdangko nitimgipa ong’na gita.

Chanchiate nibo,Gideon gipinrangni uko chanchiani gita sima ario 
dongaiode, badita bangbea cheanirang indin gimagnokchim aro uan 
mangmang aro uan antangni Isolo gamchataniko dale ra’jani a’sel! 
An’ching ia bilsiko matchotatengon, ma’sina hai chongmotan Isolni 
nangna mangsong’anian chu’onga pilak champenge don’anirangko 
be’atna ia gital bilsio.Ua nangko seokaha antangni saksa ong’china aro 
Ua nangko bilake jakalchina Uni Songnokni kamna mikkangchi!

KATCHINIKE PARAKATANI
Angni bilsi maming bak nangeja; angni dakbewal rikbewal, gender ba jat 
maming dingtangani dong’ja jensalo patiani gadangona reba’ode anga 
gital bilsiko chatote nikgen ! ANGA SEOKGIMIN! Hallelujah.Amen

PORAIDAPANI
Joshua 1:9

SAL 365-O SASTRO PORAINA RABEANI
Da’alo nangni Poraiani: Parapea 14:9-18:24

SENA A’BACHENGBOHA

Butbar, December 31

Gitrang 45:1
..Angni srean sena tarigimin kolom gita ong’a

Na’a cheque bangbangko banko tangka nogotko okna am’ode, teller 
machine agangen rachakna amgijagipa (invalid) ine, maina uano 
mamingan sea grichim.Indide na’a maiko dakna nanga?
Na’a uano gapata.

Isol nangna cheque bangbangko (blank cheque) on’aha, da’alo, bilsi 
bonkamgipa sal ong’a,uni gimin  nango gapatna jakgitel ong’ani 
dong’a na’a maiko skachim gital bilsio. Jensalo Solomon uni bangbang 
cheque-o rachakaha, ua uni skaaniko aganaha unon rangsanan, Isol una 
aganchakaha uan ong’manjok ine!.

Da’o, sena tarigimin srechi, bangbangipa chequerango aro pages rango 
gapatbo bilsi 2026-0.
Nangni sreni penko jakale agana a’bachengbo ia gitalgipa 
bilsio,biaprangko mesokbo nangni dakna sienggipa mingantiko.Pilak 
chusokani jaku-o ro’ongrangko chin dakbo aro skaani somaiko tik ka’e 
tarisobo.Man’e cha’aniko aganbo, an’sengbaljokaniko aganbo,katchaani 
aro pilak namaniko aganbo.Na’a maiko agana ugitan tiktak nangni bilsiba 
ong’ggen!

2026-ko ra’babo!

KATCHINIKE PARAKATANI
Ia gital bilsi angko talatani bilsi ong’ggen.Anga paraka angni janggi nitoa! 
Anga dukni gimin grapna nangjawa  aro anga tusiako gimatna nangjawa 
salsaba.Angni bilsiko tiktak tariman’aha Jisuni Bimingo! Amen

PORAIDAPANI
Toeskia 18:21

SAL 365-O SASTRO PORAINA RABEANI
Da’alo nangni Poraiani: Parapea 19:22

